
ᐊᕐᕌᒍᑕᒫᖅᓯᐅᑦ ᐅᓂᒃᑳᖅ: ᓄᕕᐱᕆ 16, 2015 

ᐳᑯᒃᑐᑐᑦ ᕿᓂᖅᓴᖅᖢᒋᑦ ᐊᒃᑐᐃᓂᖃᕈᑎᖏᑦ ᑰᕋᓛᖑᓂᖅᓴᑦ, ᑲᓇᑕᐅᑉ ᐅᑭᐅᖅᑕᖅᑐᐊᓂ 

ᑰᖁᑎᖏᓐᓂᒃ ᐊᑯᐊᖏᒍᑦ ᑕᕆᐅᒻᒨᑦ ᐃᑉᐱᒋᔭᐅᓂᕆᓲᖏᓐᓄᑦ ᑕᕆᐅᑉ ᐃᖑᖅᐸᓪᓕᐊᓲᖓᓄᑦ ᓄᓇᐅᑉ 

ᐃᒥᑦᑎᐊᕙᖓᓂᒃ ᕿᑭᖅᑕᕈᓘᔭᖏᒍᑦ ᑲᓇᑕᐅᑉ 

ᒫᑎᐅ ᐱ. ᐊᓪᑭᐅᕆ, ᕚᓯᖕᑕᓐ ᓯᓚᑦᑐᖅᓴᕝᕕᔾᔪᐊᖓᑦ  

 

ᓯᖓᖅᓯᒪᓪᓗᒋᑦ 

ᐳᑯᒃᑐᑐᑦ ᕿᓂᖅᓴᖅᖢᒋᑦ ᐊᒃᑐᐃᓂᖃᕈᑎᖏᑦ ᑰᕋᓛᖑᓂᖅᓴᑦ, ᑲᓇᑕᐅᑉ ᐅᑭᐅᖅᑕᖅᑐᐊᓂ ᑰᖁᑎᖏᓐᓂᒃ ᐊᑯᐊᖏᒍᑦ 

ᑕᕆᐅᒻᒨᑦ ᐃᑉᐱᒋᔭᐅᓂᕆᓲᖏᓐᓄᑦ ᑕᕆᐅᑉ ᐃᖑᖅᐸᓪᓕᐊᓲᖓᓄᑦ ᓄᓇᐅᑉ ᐃᒥᑦᑎᐊᕙᖓᓂᒃ ᕿᑭᖅᑕᐅᕈᓘᔭᖏᒍᑦ ᑲᓇᑕᐅᑉ 

(ᐊᒻᒪᓘᓐᓃᑦ SCARF) ᖃᐅᔨᓴᖅᑎᓄᑦ ᖃᐅᔨᓴᐃᓂᐅᕗᖅ ᑮᓇᐅᔭᖃᖅᑎᑕᐅᓯᒪᓪᓗᑎᒃ ᒥᐊᓕᒐᒃᑯᑦ ᖃᐅᔨᓴᖅᑎᓄᑦ 

ᑐᑦᑕᕝᕕᐊᓄᑦ (USA). ᖃᐅᔨᓴᓐᓂᐅᔫᑉ ᑐᕌᒐᕆᔭᖓ ᕿᒥᕐᕈᓇᒐᔅᓴᕆᔭᐅᔪᓂᒃ ᐊᑐᓂᑦ ᑰᓐᓂᒃ ᐃᒻᒦᖃᑦᑕᓪᓗᑎᒃ ᓂᕈᐊᓪᓗᒋᑦ 

ᐊᕝᕕᓂᓖᑦ ᐊᑕᐅᓯᓪᓗ ᑰᖑᔪᑦ ᐊᑯᐊᖏᒍᓪᓗ ᐅᓗᔾᔮᖃᕈᑎᒃ ᑕᓯᐅᔭᓐᖑᓲᒥᒃ ᓇᐅᒃᑯᓕᒫᖅ ᑲᓇᑕᐅᑉ ᐅᑭᐅᖅᑕᖅᑐᐊᑕ 

ᕿᑭᖅᑕᕈᓘᔭᒍᑦ ᖃᓄᑎᒋ ᑰᓐᓂᖏᑦ ᑕᕆᐅᒻᒧᑦ ᑕᑯᔅᓴᕈᓐᓂᖃᒻᒪᖔᖏᑕ ᑰᔾᔪᐊᒻᒪᕆᐅᔪᑦ ᓴᓂᐊᓂ ᓄᓇᐃᓐᓇᐅᑉ ᑰᖏᑦ ᓲᓪᓗ 

ᖃᓪᓗᓈᑎᑐᑦ ᒪᑲᓐᔨ ᐊᒻᒪ ᔫᑳᓐ ᑰᖁᑎᖏᓂᒃ ᑕᒪᒃᑯᐊᓗ ᑕᕆᐅᒻᒧᑦ ᓴᕝᕙᐅᓂᖏᑦ ᓇᓗᓇᐃᒐᔅᓴᐅᒻᒪᖔᖏᑕ ᓇᑭᑦ ᑰᒻᒥᒃ 

ᑕᑯᔅᓴᕈᖅᓯᒪᓂᖏᓄᑦ.   

ᑖᔅᓱᒪᐅᑉ ᐱᖓᓱᓄᑦ ᖃᐅᔨᓵᒐᑦᑕ ᐊᐃᑉᐸᖓᓂ ᐊᕐᕌᒍᐊᓂ, ᑰᖁᑎᕗᑦ ᓂᕈᐊᖅᑕᐅᓂᑯᑦ ᐊᐅᔭᖓᒍᑦ 2014 ᐅᑎᕝᕕᐅᓪᓗᑎᒃ 

ᐃᒻᒥᐅᕝᕕᒋᔭᐅᒃᑲᓐᓂᓚᐅᖅᐳᑦ ᖃᐅᔨᓴᕈᑎᒃᑲᓐᓂᓐᓂᒃ. ᐅᑯᐊᖑᓪᓗᑎᒃ ᖁᓪᓗᖅᑑᑉ, ᐃᐊᓕᔅ, ᐹᒃ, ᕼᐊᐃᔅ, ᑰᔾᔪᐊ, ᑖᒻᓴᓐ, 

ᑲᓂᖕᕼᐋᒻ ᐊᒻᒪᓗ ᑲᖏᖅᑐᒑᐱᐅᑉ ᑰᒋᔭᖏᑦ. ᒪᕐᕈᒃᑲᓐᓃᒃ ᑰᒃ ᐃᒻᒥᐅᕝᕕᒋᔭᐅᒋᓪᓗᑎᒃ ᐊᑐᐃᓐᓇᐅᓂᖏᓂᒃ: ᖃᕋᓱᒃ ᑯᖓ 

(ᐅᓗᒃᓴᖅᑑᑉ ᕿᑭᖅᑕᖓᑕ ᐅᐊᖕᓇᖅᐸᓯᖓ ᐃᑎᕕᐊᓂ; ᐃᓗᓕᖏᑦ ᐅᖃᐅᓯᑦ ᐊᒡᒍᖅᓯᒪᓂᐅᑉ 3.5 ᐃᓗᐊᓂ) ᐊᒻᒪᓗ ᑰᒑᓗᒃ 

(ᑲᖏᖅᑐᒑᐱᐅᑉ ᐅᐊᖕᓇᖓᓂ; ᐃᓗᓕᖏᑦ ᐅᖃᐅᓯᑦ ᐊᒡᒍᖅᓯᒪᓂᐅᑉ 3.7 ᐃᓗᐊᓂ).  

ᐊᔾᔨᑐᐃᓐᓇᖓᓂᒃ ᖃᐅᔨᓴᕈᑎᖃᖅᖢᑕ ᐊᑐᓚᐅᖅᑕᑦᑎᓐᓂᒃ ᐊᕐᕌᒍᐊᓂ 2014, ᑰᑉ ᐃᒪᖓᓂᒃ ᐃᒻᒦᓪᓗᑕ 1 ᓖᑕᒥᒃ 

ᐃᒪᖅᑐᔪᒥᒃ ᐊᑐᖅᖢᑕ ᐃᓯᕕᓲᒥᒃ ᓇᐳᒥᒃ. ᑰᒻᒧᑦ ᐃᐸᕋᔅᓴᖅᖢᑎᒃ ᐊᑐᖅᖢᒍ ᓇᐳᓕᒃ ᐃᒻᒥᐅᑎᐊ ᐃᒻᒪᖄ ᒪᕐᕈᐊᖅᑎᖅᖢᒍ 

ᐱᖓᓱᓄᓪᓘᓐᓃᑦ ᕿᑎᓪᓗᐊᖓᒍᑦ ᑰᑉ, ᐃᒻᒥᖅᓱᖅᑕᕗᑦ ᓲᓪᓗ ᑳᕕᐅᑉ ᐃᓱᔾᔭᐃᒃᑯᑖᓂᒃ ᐊᑐᖅᖢᑕ ᐃᒥᖓ ᐃᓱᕈᓐᓃᖅᖢᒍ 

ᓯᓇᔾᔪᐊᓃᓐᓂᑦᑎᓐᓂ ᑰᑉ ᐊᓱᐃᓛᒃ ᐊᒡᒍᖅᑐᖅᖢᑎᒍᑦ ᒥᑭᓐᓂᖅᓴᓄᑦ ᐃᒪᖃᐅᑎᓄᑦ ᐊᐅᔅᓯᒪᔪᑦ ᕿᒥᕐᕈᔨᖏᓄᑦ ᓴᓂᕝᕙᖢᑎᒍ. 

ᑖᒃᑯᐊ ᕿᒥᕐᕈᐃᓃᑦ ᐊᔾᔨᒌᖏᑦᑐᓂᒃ ᕿᓂᖅᓴᓐᓂᐊᖅᑐᑦ ᐃᓚᖃᖅᖢᑎᒃ ᐃᒪᐅᑉ ᖃᓄᐃᑦᑑᓂᖓ, ᓱᕐᕌᖏᑦᑐᑦ ᐊᐅᔅᓯᒪᔪᑦ 

ᐊᓂᖅᓵᒐᕆᔭᓄᑦ ᕿᒻᒪᒃᑯᒋᔭᐅᓲᑦ ᐋᖅᑭᔅᓯᒪᓂᖏᑦ (18O), ᓂᕿᔅᓴᕆᔭᐅᓲᑦ [ᖃᓪᓗᓈᑐᑦ] (ᓇᐃᑐᕋᐃᑦ, ᐊᒨᓂᐊᒻ, ᕚᔅᕕᐊᐃᑦ 

ᐊᒻᒪᓗ ᓄᖓᓴᐅᑦ ᓯᓕᓯᒃ ᐋᓯᑦ), ᐊᖏᓂᖅᓴᑦ ᓂᕿᔅᓴᔮᑦ (ᑕᕆᐅᖅ. ᐳᑕᓯᔭᒻ, ᑳᓯᔭᒻ ᐊᒻᒪᓗ ᒫᒡᓂᓯᔭᒻ), ᐊᖏᓂᖅᓴᑦ 

ᓯᖓᖅᓯᒪᓂᑯᑦ (ᑯᓗᐊᕋᐃᑦ, ᓲᓪᕕᐊᐃᑦ, ᐊᒻᒪᓗ ᐸᐃᑲᐅᑉᐸᓐᓇᐃᑦ), ᔅᑐᕌᓐᑎᔭᒻ, ᔅᑐᕌᓐᑎᔭᒻ ᕿᒻᒪᒃᑯᕆᓲᖏᑕ ᐋᖅᑭᔅᓯᒪᓂᖏᑦ 

(87Sr/86Sr), ᑕᒪᒃᑯᐊᓗ ᐊᐅᔅᓯᒪᔪᑦ ᐆᒪᔪᕕᓃᑦ ᕿᒻᒪᑯᕆᓲᖏᑦ. ᐊᑐᖅᖢᑎᒍᑦ ᐊᔾᔭᒐᔅᓴᐅᔪᖅ ᑲᐅᒃᓴᐅᑎ ᐊᒻᒪᓗ 

ᖃᐅᔨᓴᐅᑎᖓᓐ, ᐆᓇᔪᓐᓂᖓ, ᐃᒪᐅᑉ ᓱᑲᐅᑎᒧᑦ ᐊᖅᑯᓵᕋᓐᓂᓐᓂᖓ, ᑰᓪᓗ ᑰᒃᑕᖓ ᖃᓄᐃᑦᑐᒥᒃ ᐃᒪᖓ ᐃᓕᖅᑯᓯᖃᒻᒪᖓᑦ.  

ᖄᒃᑲᓐᓂᐊᒍᑦ ᐃᐸᕋᔅᓴᖅᑐᓄᑦ ᐃᒻᒥᖅᓱᐃᔪᓄᑦ, ᒥᑭᑦᑐᓂᒃ, ᐳᓪᓚᓕᓐᓂᒃ ᐅᒥᐊᓐᖓᓂᒃ ᐊᐅᓚᐅᓯᖅᓯᒪᔪᑦ ᐊᔾᔭᒐᔅᓴᓂᒃ 

ᐊᐅᓚᐅᑎᓂᒃ (6 ᓴᓐᖏᓂᖓ) ᐊᑐᖅᐸᒃᑭᓪᓗᑎᒍᑦ ᐃᒪᖓᓄᑦ ᖃᐅᔨᓴᕈᑎᒋᓪᓗᒋᑦ ᑕᒪᐃᓐᓂᒃ ᐊᑯᐊᖓᒍᑦ ᑕᕆᐅᒻᒧᓪᓗ 

ᐊᓂᐊᕝᕕᐊᒍᑦ ᓴᓂᕌᒍᓪᓗ ᑰᓐᓂᐊᑕ ᓯᒡᔭᖏᑎᒍᑦ.  

ᖃᐅᔨᓴᕝᕕᒋᔭᕗᑦ ᓇᓗᓇᐃᖅᓯᒪᔪᑦ ᑎᑭᐅᑎᓪᓗᑎᒃ 26 ᐊᔾᔨᒌᖏᑦᑐᓄᑦ (ᐊᒻᒪᓘᓐᓃᑦ “ᓇᓗᓇᐃᔭᕝᕖᑦ”) ᐃᑎᓕᕇᒃᖢᒋᑦ 

ᐱᒋᐊᖅᖢᒍ ᒦᑦᑕᑦ ᓇᐄᓴᐅᑎᖏᒍᑦ 0.5, 1, 2, 4, 6, 8, 10, ᐊᒻᒪ 15 ᒦᑕᒧᑦ ᐃᑎᓛᖑᔪᒧᑦ. ᐃᒥᒻᒥᒃ ᐃᒻᒥᐅᓯᑦᑕᖅᖢᑕ 

ᐊᑐᖅᖢᑎᒍᑦ ᐃᒃᑕᖅᑯᑎᓖᑦ ᓱᓪᓗᑯᑖᑦ ᐃᑎᓕᕇᒃᑐᒧᑦ ᑎᑭᐅᒪᔪᓂᒃ ᓴᓂᕌᒍᑦ ᑭᕕᑎᑕᐅᑦᑕᖅᖢᑎᒃ ᓇᓗᓇᐃᖅᓯᒪᔪᒥᒃ 

ᐃᒻᒥᖅᓱᐃᓕᖅᖢᑎᒃ. ᓱᓪᓗᖓᒍᑦ ᓯᒥᒃᑕᖅᖢᒍ ᒥᓪᓗᐊᕈᑎᒥᒃ ᐊᑦᑕᑕᖅᓯᓪᓗᑕ ᕚᑐᒧᑦ ᓂᐅᖅᑐᕈᑎᒥᒃ ᑲᐃᕙᓕᕋᒥ ᐃᒪᖓ 

ᒥᓪᓗᐊᖅᐸᓪᓕᐊᓪᓗᓂ ᐃᒻᒥᖅᓱᐃᕝᕕᑦᑎᓐᓄᑦ. ᐃᒪᐃᔭᓚᐅᖅᖢᑎᒍᑦ, ᐃᒪᖓ ᐃᓱᕈᓐᓃᖅᑎᑕᐅᓪᓗᓂ ᐃᒪᖃᐅᑎᕋᓛᓄᑦ 

ᑯᕕᔭᐅᓪᓗᓂ ᖃᐅᔨᓴᕈᑎᒧᑦ ᓱᓇᒃᑯᑖᖏᓄᑦ ᐃᒪᐅᑉ (ᐊᔾᔨᑐᐃᓐᓇᖓ ᖁᓛᒍᑦ ᓇᓗᓇᐃᖅᓯᒪᔫᑉ ᑰᑉ ᐃᒪᖓᓐᓄᑦ). ᒥᑭᑦᑐᒥᒃ 

ᖃᐅᔨᓴᐅᑎᒥᒃ ᐊᑐᕆᓪᓗᑕ ᐃᒪᐅᑉ ᐃᓕᖅᑯᓯᖏᓂᒃ ᖃᐅᔨᓴᓲᖅ ᑕᖏᖃᓐᓂᐊᓄᑦ, ᐆᓇᔪᓐᓂᐊᓄᑦ, ᐃᑎᓂᕆᔭᖓᓄᓪᓗ (CTD) 

ᐃᑎᓕᕇᒃᑐᒧᑦ ᑭᕕᑎᑕᐅᖃᑦᑕᖅᖢᓂ ᐅᒥᐊᓐᖓᐅᑉ ᓴᓂᕌᒍᑦ ᖃᓄᑎᒋ ᐃᑭᐊᖅᖠᖃᐅᒻᒪᖔᑦ ᑕᕆᐅᖓ ᐃᒪᐅᓪᓗ 

ᐆᓇᔪᓐᓂᖏᑕ ᐃᑭᐊᖅᓯᐅᕆᓂᖏᑦ, ᑕᕆᐅᖃᓐᓂᐊ ᓇᕿᒻᒥᓂᕆᔭᖓᓗ (ᐃᑎᓂᐊᓂᒃ ᓇᓗᓇᐃᖅᓯᔾᔪᑎ). ᑕᒪᓐᓇ ᐱᓕᕆᐊᕗᑦ 

ᑲᒪᒋᓪᓗᒍ ᐃᖅᑲᖓᓂᒃ ᐃᒪᐅᑉ ᖄᖓᓄᑦ ᖃᐅᔨᔪᓐᓇᖁᓪᓗᑕ ᓇᒧᑦ ᑎᑭᐅᑎᓲᖑᓂᖓ ᑰᑉ ᐊᓂᐊᔭᖓ ᖃᓄᓪᓗ ᑕᕆᐅᑉ 

ᐃᓕᖅᑯᓯᐊᓄᑦ ᐱᕚᓪᓕᐅᑎᖃᕈᑎᖃᒻᒪᖔᑦ ᐃᑭᕋᓴᖏᒍᑦ ᐊᖅᑯᓵᒐᖏᑎᒍᓪᓗ ᑲᓇᑕᐅᑉ ᐅᑭᐅᖅᑕᖅᑐᐊᑕ ᕿᑭᖅᑕᖁᑎᖏᑦ 

ᖃᐅᔨᓴᖅᑕᐅᔪᓐᓇᖁᓪᓗᒍ.  

ᓇᐃᑦᑐᒥᒃ ᑎᑎᕋᐅᓯᐅᓯᒪᔪᖅ ᑕᑯᔅᓴᕈᖅᓯᒪᓪᓗᓂ ᐅᖃᓕᒫᖅᑕᐅᒐᔪᑦᑐᒧᑦ ᖃᐅᔨᓴᖅᑎᑦ ᐱᓕᕆᐊᖏᓄᑦ ᐅᖃᓕᒫᒐᕋᓛᒧᑦ EOS 

(ᐊᓪᑲᐃᔪ, ᒪ.ᐸ, ᐊ.ᑎ. ᔭᐃᑯᑉᓴᓐ, ᔨ.ᐅ. ᓕᐊᓐ, ᐊᒻᒪᓗ ᕋ.ᕕ. ᒪᒃᑖᓄᓪᑦ. 2015. ᑰᕋᓛᖑᓂᖅᓴᐃᑦ ᐊᖏᔪᒻᒪᕆᒻᒥᒃ ᑕᕆᐅᒻᒥᒃ 

ᐊᒃᑐᐃᓂᖃᕈᓐᓇᖅᑐᑦ ᐅᑭᐅᖅᑕᖅᑐᒥ, Eos 96, doi:10.1029/2015EO034005).  



ᑎᑎᕋᖅᑕᐅᓯᒪᔪᒥᒃ, ᑐᕌᒐᕆᔭᐅᔪᖅ ᖃᐅᔨᓴᐃᓂᐅᔪᒥᒃ ᐅᓂᒃᑳᕆᔭᐅᓪᓗᓂ ᓯᕗᓪᓕᖅᐹᒥᓪᓗ ᑕᑯᔅᓴᕈᖅᓯᒪᔪᑦ ᑰᓐᓂᒃ ᖃᐅᔨᓵᑦ 

ᕿᒥᕐᕈᔭᐅᓂᖏᓄᑦ ᐱᓕᕆᐅᖑᓚᐅᖅᑐᑦ ᐃᓗᐊᒍᑦ ᐊᐅᔭᖓᑕ 2014 ᐅᓂᒃᑳᕆᔭᐅᒐᓛᒃᖢᑎᒃ. ᐊᑐᐃᓐᓇᐅᔪᒥᒃ ᐅᓂᒃᑳᓕᐊᑉ 

ᓇᓕᖅᑲᖓᓂᒃ ᖃᕆᓴᐅᔭᒃᑯᑦ ᕿᒥᕐᕈᔭᔅᓴᒥᒃ ᐊᑦᑕᑕᖅᑎᑦᑎᓯᒪᔪᒍᑦ.  

 

1. ᐱᔪᓐᓇᐅᑏᑦ  

ᑕᒪᐃᓐᓂᒃ ᐱᔭᕆᐊᖃᖅᑕᓕᒫᕗᑦ ᐱᔪᓐᓇᐅᑏᑦ, ᓚᐃᓴᓐᓰᑦ ᐊᖏᖅᑕᐅᔾᔪᑏᓪᓗ ᒪᓕᒋᐊᖃᖅᑎᑕᐅᔪᑦ ᐱᔭᐅᔪᐃᓐᓇᐅᓪᓗᑎᒃ 

ᖃᐅᔨᓴᐃᔾᔪᑎᕗᑦ ᑲᔪᓯᔪᓐᓇᖁᓪᓗᒍ ᑕᒪᒻᒥᒃ ᐱᔭᐅᔪᓐᓇᖅᖢᑎᒃ ᐊᒻᒪᓘᓐᓃᑦ ᓄᑖᕈᕆᐊᖅᑕᐅᓪᓗᑎᒃ ᓯᕗᓂᐊᒍᑦ ᑰᓐᓂᒃ 

ᖃᐅᔨᓴᐃᒋᐊᓐᓂᑦᑕ ᔪᓚᐃ 2015. ᑕᑯᔅᓴᐅᓪᓗᑎᒃ ᐃᓗᐃᑦᑑᔪᑦ ᐊᖏᖅᑕᐅᔾᔪᑎᔅᓴᑦ ᐅᕙᓂ ᑕᑯᔭᔅᓴᖅ 1. 

 

ᑕᑯᔭᔅᓴᖅ 1. ᓱᖓᕆᐊᖅᓯᒪᔪᑦ ᐱᔪᓐᓇᐅᑏᑦ, ᓚᐃᓴᓐᓰᑦ ᐊᖏᖅᑕᐅᔾᔪᑏᓪᓗ ᐱᔭᕆᐊᖃᓲᕗᑦ ᖃᐅᔨᓴᐃᔪᒪᓪᓗᑕ ᓄᓇᖏᒍᑦ 

ᓄᓇᕘᑉ ᐊᒻᒪᓗ ᓄᓇᔅᓯᐊᑉ ᐊᒡᒍᖅᓯᒪᓂᖏᒍᑦ.  

ᑎᒥᓐᖑᖅᑎᑕᖅ ᒐᕙᒪᒃᑯᓪᓘᓐᓃᑦ ᑎᒥᐊ  ᐱᔪᓐᓇᐅᑎ ᖃᓄᐃᓕᖓᓂᐊ 

ᓄᓇᕘᒥ ᖃᐅᔨᓴᖅᑐᓕᕆᔨᒃᑯᑦ ᑎᒥᖓ  ᖃᐅᔨᓴᖅᑎᑦ ᖃᐅᔨᓴᕈᑖ (02 002 15R-

M) 

ᐊᖏᖅᑕᐅᔪᖅ 

ᓄᓇᕘᒥᑦ ᐃᒪᓕᕆᔨᒃᑯᑦ ᑲᑎᒪᔨᖏᑦ  ᐊᖏᖅᓯᒪᔾᔪᑦ ᑲᔪᓯᔪᓐᓇᕈᑎ 

ᓚᐃᓴᓐᓯᖃᓐᖏᓪᓗᓂ (8WLC-CAR1415) 

ᐊᖏᖅᑕᐅᔪᖅ 

ᐊᕼᐃᐊᒃ ᓄᓇᖓᓂ ᑲᑐᔾᔨᔪᑦ 

ᑲᑎᒪᔨᕋᓛᖏᑦ  

ᓚᐃᓴᓐᓯ ᐊᕼᐃᐊᒃ ᐃᓗᐊᓂ 

ᑎᖕᒥᐊᖃᕝᕕᐅᑉ ᖃᐅᔨᓴᕈᑎᒧᑦ (NUN-

MBS-14-03) 

ᐊᑐᕈᓐᓇᖅᑐᖅ ᐊᑯᓐᓂᐊᒍᑦ ᔫᓐ ᐊᒻᒪ 

ᐊᑐᕙ ᐊᕐᕌᒍᖏᓄᑦ 2014, 2015, & 

2016 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᑭᖅᑖᓘᑉ ᐅᐊᖕᓇᖓᓄᑦ ᓄᓇᐅᑉ 

ᐊᑐᖅᑕᐅᔪᓐᓇᓐᓂᐊᓄᑦ ᒪᓕᓐᓂᖓ  

ᒪᓕᓐᓂᕋᖅᑕᐅᔪᖅ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᐃᓂᕕᓂᖓ (ᓇᓗᓇᐃᒃᑯᑦ 

13YN042) 

ᖃᐅᔨᓴᐃᓂᖅ ᑲᔪᓯᑎᑕᐅᔪᖅ 

ᕿᒥᕐᕈᔭᐅᓇᓂ, ᒪᓕᓐᓂᐊᓄᑦ 

ᕿᒥᕐᕈᔭᐅᓚᐅᖅᖢᓂ ᐊᑐᖁᔭᓄᑦ ᑲᓇᑕᐅᑉ 

ᐊᕙᑎᓕᕆᔨᔾᔪᐊᖏᓄᑦ  

ᐊᖅᓴᓐᓃᑦ ᖃᐅᔨᓴᖅᑐᓕᕆᔨᒃᑯᑦ ᑎᒥᖓ ᖃᐅᔨᓴᖅᑎᑦ ᖃᐅᔨᓴᕈᑖ (15602) ᐊᖏᖅᑕᐅᓯᒪᓕᖅᑐᖅ 

ᓄᓇᔅᓯᐊᒻᒥ ᐃᒥᓕᕆᔨᒃᑯᑦ ᑲᑎᒪᔨᖏᑦ  ᓚᐃᓴᓐᓯᖃᖏᓪᓗᓂ ᐃᒥᒻᒥᒃ ᖃᐅᔨᓴᕈᑎᒥᒃ 

ᐱᔪᓐᓇᕈᑎᔅᓴᖅ  

ᐊᖏᖅᑕᐅᓯᒪᔪᖅ 

ᐃᓄᕕᐋᓗᐃᑦ ᓄᓇᓕᕆᔨᖁᑎᖏᑦ  ᓇᖕᒥᓂᕆᔭᐅᔪᓄᑦ ᓄᓇᓄᑦ ᐃᓯᕈᓐᓇᐅᑎ  

(ILA14HN025) 

ᐊᖏᖅᑕᐅᔪᖅ 

ᑲᓇᑕᒥ ᒥᓐᖑᖅᓯᕝᕕᓕᕆᔨᒃᑯᑦ ᖃᐅᔨᓴᐃᓂᒻᒧᑦ ᐊᕝᕗᕈᑎᒧᓪᓗ ᐱᔪᓐᓇᐅᑦ 

(AUL-2015-16137) 

ᐊᖏᖅᑕᐅᓂᑯ 

ᑲᓇᑕᒥ ᒥᓐᖑᖅᓯᕝᕕᓕᕆᔨᒃᑯᑦ ᖃᖓᑕᓲᒧᑦ ᒥᑦᑐᓐᓇᐅᑎᑦ ᐱᔪᓐᓇᐅᑦ 

(ᓇᐄᓴᐅᑖ #2015042) 

ᐊᖏᖅᑕᐅᓯᒪᓕᖅᑐᖅ 

ᑲᓇᑕᒥ ᒥᓐᖑᖅᓯᕝᕕᓕᕆᔨᒃᑯᑦ ᐅᑭᐅᖅᑕᖅᑐᒥ ᒥᕐᖑᐃᖅᓯᕝᕕᒻᒥ 

ᐊᖅᑯᑎᖃᖏᑦᑐᒥ ᓄᓈᕈᑎ/ ᑕᖕᒫᕈᑎᒧᑦ 

ᐱᔪᓐᓇᐅᑦ (ᓇᐄᓴᐅᑖ #2015042) 

ᐊᖏᖅᑕᐅᔪᕕᓂᖅ 

ᑲᓇᑕᒥ ᒥᓐᖑᖅᓯᕝᕕᓕᕆᔨᒃᑯᑦ ᓇᓄᓕᕆᓂᒻᒧᑦ ᐱᔅᓇᓯᐅᑉ ᓚᐃᓴᓐᓰᐊ 

ᖁᑭᐅᑎᒧᓪᓗ ᐱᔪᓐᓇᐅᑦ  

ᐊᖏᖅᑕᐅᓯᒪᔪᖅ - ᔭᕝ ᑯᑉᑖᓇ (ᐆᒪᔪᑦ 

ᐅᔾᔨᖅᓴᐃᔨᖓ) 

ᐊᕙᑎᒥᒃ ᐊᒃᑐᐃᔪᓄᑦ ᕿᒥᕐᕈᐃᔨᑦ 

ᑲᑎᒪᔨᕋᓛᖏᑦ  

ᕿᒥᕐᕈᐃᓂᖓᑦ (ᓇᐄᓴᐅᑖ #02-15-01) ᐱᓕᕆᔪᖅ ᑐᑭᓕᐅᖅᓯᒪᔪᓄᑦ ᐱᓕᕆᔪᑦ 

ᐱᕙᓪᓕᐊᔪᓕᕆᓂᒻᒧᑦ  ᓇᓪᓕᓐᖏᑕᖓ 

 

2. ᓄᓇᓕᓐᓂ ᐃᑲᔪᖅᓱᐃᔾᔪᑏᑦ  

ᐊᔾᔨᑐᐃᓐᓇᖓ 2014, ᐊᖑᓇᓱᒃᑐᓕᕆᔩᑦ ᑎᒥᖁᑎᖏᑦ ᖁᓪᓗᖅᑑᒻᒥ, ᐃᖃᓗᒃᑑᑦᑎᐊᒻᒥ, ᐅᖅᓱᖅᑑᒻᒥ ᐊᒻᒪᓗ ᐅᓗᒃᓴᖅᑑᒻᒥ 

ᐱᖃᓯᐅᑎᓪᓗᒍ ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ (ᑲᖏᖅᑐᒑᐱᒃ) ᑐᓴᕆᐊᕝᕕᐅᓪᓗᑎᒃ ᑐᑭᒧᐊᕆᔨᐅᓪᓗᑎᒃ, ᑐᓴᕆᐊᕝᕕᒋᓪᓗᒋᑦ, 

ᐃᑲᔪᖅᑎᒋᓪᓗᒋᓪᓗ ᓯᕗᓂᐊᒍᑦ ᖃᐅᔨᓴᓐᓂᕆᔭᑦᑎᒍᓪᓗ. ᑭᒡᒐᖅᑐᐃᔨᖏᑦ ᑎᒥᐅᔪᓂᒃ ᑖᒃᑯᓇᓐᖓᑦ ᐃᑲᔪᖅᑎᒋᓪᓗᑎᒍᑦ 

ᐱᓕᕆᔨᓂᒃ ᓂᕈᐊᖅᓯᓂᒃᑯᑦ ᐱᓗᐊᖅᑐᒥᒃ ᐆᒪᔪᓄᑦ ᑲᒪᔨᔅᓴᐅᔪᓂᒃ. ᖄᒃᑲᓐᓂᐊᒍᑦ, ᖃᐅᔨᓴᖅᑎᓄᑦ ᐃᑲᔪᖅᑏᑦ ᐱᓕᕆᔨᑦ 

ᐊᕐᕌᒍᐊᓂᑦ 2014 ᐃᒥᒻᒥᒃ ᐃᒻᒥᖅᓱᐃᓕᒪᔪᑦ ᓄᓇᓕᖏᓐᓂᒃ ᖁᓪᓗᖅᑑᑉ (ᔪᐊᒐᓐ ᐊᓇᑉᓚᒃ) ᐊᒻᒪᓗ ᑲᖏᖅᑐᒑᐱᒃ (ᐄᓴ 

ᕿᓪᓚᖅ ᐊᒻᒪ ᓂᐅᕆ ᐃᖃᓗᒡᔪᐊᖅ) ᑰᖏᓐᓄᑦ ᐊᖏᓚᐅᕆᕗᑦ ᑲᔪᓯᔪᓐᓇᓐᓂᕋᖅᖢᑎᒃ ᖃᐅᔨᓴᐃᔾᔪᑎᓂᒃ ᐊᐅᔭᐅᔪᒥᒃ.  

 

 

 

 

 



3. ᓄᓇᒥᑦ ᖃᐅᔨᓴᐃᔾᔪᓯᕗᑦ  

ᖃᐅᔨᓴᖅᑎᐅᔪᑦ ᑲᑐᔾᔨᔪᑦ ᑎᓴᒪᐅᓚᐅᖅᐳᑦ: ᒫᑎᐅ ᐊᓪᑭᐅᕆ (ᖃᐅᔨᓴᖅᑎᓪᓗᐊᑕᖅ) ᓯᓚᑦᑐᖅᓴᕝᕕᔾᔪᐊᖓᓂ ᕚᓯᖕᑕᓐ, ᒍᕋᒍᕆ 

ᓕᐊᓐ (ᓘᒃᑖᓐᖑᕋᓱᒃᑐᖅ) ᓄᐊᑦᕕᐊᔅᑐᓐ ᓯᓚᑦᑐᖅᓴᕝᕕᔾᔪᐊᖓᓂᒃ, ᔭᓐ ᑲᓕ (ᐃᑲᔪᖅᑎ ᐊᒻᒪ ᐃᓕᓴᐃᔨ ᕿᑎᕋᖅᑐᓄᑦ 

ᖃᐅᔨᓴᖅᑐᓕᕆᓲᓄᑦ) ᓴᐃᓐᑦ ᓘᐃᔅ, ᒥᓲᕆᒥᑦ, ᐊᒻᒪᓗ ᕋᐅᐱ ᒪᒃᑖᓄᓪᑦ (ᖃᐅᔨᒪᔨᑕᖅ ᖃᐅᔨᓴᖅᑎᐅᖃᑕᐅᔪᓪᓗ) 

ᐃᒪᒻᒥᐅᑕᓕᕆᔨᒃᑯᓐᓂ ᑲᓇᑕᒥ. ᑲᑐᔾᔨᖃᑕᐅᔪᖅ ᖃᐅᔨᓴᖅᑎᐅᒻᒥᔪᖅ ᐋᓐᑐᕈ ᔭᐃᑯᑉᓴᓐ (ᓄᐊᑦᕕᐊᔅᑐᓐ) ᑕᒪᑐᒪᓂ ᐊᕐᕌᒍᒥ 

ᐃᓚᐅᔪᓐᓇᓚᐅᖏᒻᒪᑦ. ᒪᕐᕈᓕᕋᓛᒥᑦ ᖃᖓᑕᓲᖅᑏᒃ ᑲᓐ ᐳᐊᕋᒃᒥ ᐅᑯᐊᖑᓪᓗᑎᒃ ᖃᖓᑕᓲᖅᑎ ᔭᐃᒥᓯ ᕼᐋᕕ, 

ᖃᖓᑕᓲᖅᑎᐅᑉ ᐃᑲᔪᖅᑎᐊ ᑕᒡᓚᔅ ᕕᐊᔅᑐᔅᓴᓐ ᐊᐅᓚᐅᓯᕆᔨᖓᓗ ᓯᑕᕚᓐ ᒪᐅᑎᓂᔪᒃ.  

 

3.1. ᖁᓪᓗᖅᑑᑉ ᑰᖓ 

ᐊᑐᖅᖢᑕ ᐅᒥᐊᕋᓛᒥᒃ ᐊᑐᖅᑐᐊᖅᑕᑦᑎᓐᓂᒃ ᐊᖑᓇᓱᒃᑎᒃᑯᑦ ᑎᒥᐊᓂᒃ ᓄᓇᓕᒻᒥ (HTO), ᑖᓐᓇ ᖁᓪᓗᖅᑑᑉ ᑰᖓ 

ᖃᐅᔨᓴᖅᑕᐅᓪᓗᓂ ᔪᓚᐃ 21-ᒥ ᖃᐅᔨᓴᕝᕕᐅᓚᐅᖅᑐᒥᒃ ᐊᕐᕌᓂ ᐊᐅᔭᖓᓂ. ᖁᓖᑦ ᐅᓪᓗᐃᑦ ᐃᓗᐊᒍᑦ (ᔪᓚᐃ24-25), ᒪᕐᕉᒃ 

ᐳᓪᓚᓖᒃ ᐅᒥᐊᓐᖓᑦ ᐊᑐᖅᑕᐅᓕᕆᓪᓗᑎᒃ ᐃᒥᒻᒧᑦ ᖃᐅᔨᓴᐅᑎᔅᓴᓄᑦ ᓇᓗᓇᐃᖅᓯᒪᓪᓗᑎᒃ ᑕᓪᓕᒪᐅᔪᑦ ᖃᐅᔨᓴᕝᕕᔅᓴᖏᑦ 

ᑕᒪᐃᓐᓂᒃ ᐅᐊᖕᓇᖅᐸᓯᐊᓄᑦ (ᑕᕆᐅᒻᒧᑦ) ᐊᒻᒪᓗ ᑲᓇᓐᓇᒻᒧᑦ (ᑰᑉ ᓴᓂᕌᓄᑦ) ᐊᑯᐊᖓᑕ ᖁᓪᓗᖅᑑᑉ ᑰᖓᑕ.  

ᑖᒃᑯᐊ ᖃᐅᔨᓴᐅᑏᑦ CTD ᐊᑐᖅᑕᐅᒋᓪᓗᑎᒃ ᐊᓯᕈᓘᔭᖏᒍᑦ ᐃᒪᒃᑯᑦ ᖃᐅᔨᓴᖅᑕᐅᓪᓗᑎᒃ ᐃᑲᔪᐃᔾᔪᑕᐅᓪᓗᑎᒃ ᓇᓪᓕᐊᓐᓄᑦ 

ᑰᖓᑕ ᐃᒥᖓ ᓴᕝᕙᐅᑦᑕᓐᓂᕆᔭᖏᑦ ᖃᓄᓪᓗ ᓯᕗᓂᑦᑎᓐᓂ ᖃᐅᔨᓴᕆᐊᓕᕗᑦ ᓇᓗᓇᐃᕈᓐᓇᖁᓪᓗᒋᑦ.  

ᑕᒪᒃᑯᐊ ᑕᕆᐅᑉ ᐃᒪᖏᑦ ᑕᕆᐅᖃᖏᓐᓂᖅᓴᑦ (< 15) ᑕᐅᑐᓐᖑᐊᖅᑕᐅᓪᓗᑎᒃ ᑰᑉ ᐊᑯᐊᖓᓐᓂᒃ ᓴᕝᕙᔪᒧᑦ 

ᑕᕇᖏᓐᓂᖅᓴᐅᓇᓱᒋᓪᓗᒋᑦ ᑭᓯᐊᓂᑦᑕᐅᖅ ᓯᑰᑉ ᐊᐅᒃᐸᓪᓕᐊᓂᖓᓄᑦ ᑕᒪᓐᓇ ᑕᕆᐅᖑᖏᓐᓂᖅᓴᐅᑐᐃᓐᓇᕆᐊᖃᕆᓪᓗᑎᒃ. 

ᕿᒥᕐᕈᓇᒃᑕᐅᓪᓗᑎᒃ ᐃᒻᒥᖅᑕᐅᓂᑯᑦ ᓇᓗᓇᐃᖅᓯᓂᐊᖅᑐᖅ ᓇᓪᓕᐊᓪᓚᕆᒃ ᑰᑉ ᐃᒪᖓᓐᓄᑦ ᑕᕇᖏᓐᓂᖅᓴᐅᓯᒪᒻᒪᖔᑦ 

ᑕᒪᒃᑯᓄᖓ ᓯᑰᑉ ᐊᐅᓐᓂᐊᓄᑦ ᐃᑭᐊᖅᖠᕆᔪᑦ ᐃᒪᖓᓂᒃ ᐊᑐᓂᑦ ᖃᐅᔨᓴᕝᕕᑦᑎᓐᓂᒃ. ᑕᕇᖅᓯᒪᓂᖏᑦ ᐊᖅᐸᓯᓪᓚᕆᒃᖢᑎᒃ 

ᑐᖔᓂ (< 5) ᖃᐅᔨᓴᕝᕕᒋᔭᑦᑎᓐᓂᒃ ᑖᓐᓇ ᖃᐅᔨᓴᕈᑎᕗᑦ CTD ᐊᑐᖅᖢᓂ, ᑕᑯᔅᓴᕈᐃᓪᓗᓂ ᓇᒧᓕᒫᖅ ᓯᐊᒻᒪᓐᓂᕆᓲᖓᑕ 

ᐃᒥᑦᑎᐊᕙ ᑕᒪᐃᓐᓂᒃ ᖁᓪᓗᖅᑑᑉ ᑰᖓᓐᓂᒃ ᑕᕆᐅᓪᓗ ᓯᑯᐊᑕ ᐊᐅᑉᐸᓪᓕᐊᓂᖓᓄᑦ. ᑖᓐᓇ ᐊᑯᐊᖓᑕ ᓯᐊᒻᒪᓂᖓ 

ᓴᕝᕙᐅᔪᖅ ᐱᖓᓐᓇᖅᐸᓯᒻᒧᑦ ᐊᔭᒃᑕᐅᓯᒪᖃᑦᑕᖅᖢᓂ ᐃᑎᕋᖅᓯᒪᓂᐊ ᒪᓕᒃᖢᓂᐅᒃ (ᐃᑎᓛᖑᓂᐊᓪᓗ), ᐃᒻᒪᖄ ᑲᓇᓐᓇᒥᑦ 

ᐊᓄᕌᒐᔪᓐᓂᐊᓄᑦ ᐊᐅᔭᒃᑯᑦ.  

ᑲᑎᓕᒫᖅᖢᒋᑦ 46 ᐃᑭᐊᖅᖠᕇᖓᔪᓂᒃ ᓇᓗᓇᐃᖅᓯᓚᐅᖅᐳᒍᑦ ᐆᓇᔪᓐᓂᖏᑦ ᑕᕇᓯᒪᓂᖏᓪᓗ ᑲᑎᖅᓱᖅᖢᑎᒍᑦ ᐊᑐᖅᖢᒍ 

ᖃᐅᔨᓴᐅᑎᕗᑦ CTD ᐊᒻᒪᓗ ᐃᒻᒥᖅᓱᖅᑕᕗᑦ ᖃᐅᔨᓴᖅᑕᐅᔪᔅᓴᑦ ᐊᐅᔅᓯᒪᔪᓄᑦ ᐃᓗᐊᓂ ᐃᒥᐅᑉ ᑕᓪᓕᒪᓂᒃ ᐱᔪᓐᓇᖅᖢᑎᒍᑦ 

ᖃᐅᔨᓴᑦᑕᑦᑎᓐᓂᒃ. ᑖᒃᑯᐊ ᖃᐅᔨᓴᐃᓂᕗᑦ ᐱᔭᕇᖅᓯᒪᓕᒻᒪᑕ, ᐊᓪᑭᐅᕆ ᓇᐃᑦᑐᒥᒃ ᐅᓂᒃᑳᖅᖢᓂ (~20 ᒥᓂᑦᓯ) ᐃᓄᖏᓄᑦ, 

ᐅᖃᐅᓯᕆᓪᓗᒍ ᑐᕌᕈᑖ ᖃᐅᔨᓴᐃᔾᔪᑎᖏᑕ ᖃᓄᐃᑦᑐᓂᓪᓗ ᖃᐅᔨᓴᐃᔾᔪᑎᖃᖅᓯᒪᓂᖏᓐᓂᒃ ᐅᓪᓗᓄᑦ ᓄᓇᓕᐊᑕ ᑰᖏᓂᒃ 

ᖃᐅᔨᓴᖅᑎᓪᓗᒋᑦ ᐊᒻᒪᓗ ᐅᓗᔾᔮᖓᓐᓂᒃ.  

 

ᓂᔾᔪᑎᓂᒃ ᑕᑯᓂᕗᑦ: ᐅᓄᖅᑐᒻᒪᕆᓂᒃ ᓇᑦᑎᓐᓂᒃ (~20) ᐳᐃᓴᔪᓂᒃ ᑕᑯᖃᑦᑕᖅᖢᑕ ᐱᓗᐊᖅᑐᒥᒃ ᐅᓪᓗᔾᔮᖓᓂᒃ ᑰᑉ 

ᖃᐅᔨᓴᐃᓂᖃᖅᖢᑕ ᐃᒥᒻᒥᒃ ᖃᐅᔨᓴᒐᔅᓴᐅᔪᓂᒃ.  

 

3.2. ᐃᓖᔅ ᑰᖓ  

ᐃᓖᔅ ᑰᖓᑕ ᐊᑯᐊᖓ ᓴᓂᕌᒍᓪᓗ ᐅᓗᔾᔮᕆᔭᖓ ᖃᐅᔨᓴᖅᑕᓚᐅᓪᓗᑎᒃ ᔪᓚᐃ 31-ᒥ. ᖃᖓᑕᓲᒃᑯᑦ ᑎᑭᐅᑎᒐᑦᑎᒍᑦ 

ᓂᕈᐊᖅᓯᒪᔪᖅ ᒥᕝᕕᔅᓴᕗᑦ, ᒪᕐᕉᓐᓂᒃ ᐊᒃᖥᓂᒃ (ᑲᔪᑦ ᓇᓄᑦ) ᓄᓇᐃᓐᓇᒻᒥ ᑕᑯᔭᐅᓪᓗᑎᒃ. ᑭᓯᐊᓂᓕ, ᕿᓂᓕᕋᑦᑕ ᐊᓯᐊᓂᒃ 

ᒥᕝᕕᔅᓴᑦᑎᓐᓂᒃ, ᐊᒃᖥᒃ ᕿᒪᒃᓯᓪᓗᑎᒃ ᖃᖓᑕᓲᕗᑦ ᒥᑦᑐᓐᓇᖅᓯᓪᓗᓂ ᓂᕈᐊᖅᓯᒪᔭᑦᑎᓐᓄᑦ ᓄᓇᒧᑦ (ᑕᑯᔭᔅᓴᖅ 2). ᑭᖑᓂᐊᒍᑦ 

ᖃᐅᔨᓴᐃᓂᑦᑕ ᑰᖓᓐᓂᒃ, ᐊᓯᖔᖓᓂᒃ ᒥᑦᑕᕝᕕᔅᓴᒥᒃ ᐊᑯᐊᖓᑕ ᖃᓂᒋᓂᖅᓵᓂᒃ ᕿᓂᓕᓚᐅᖅᐳᒍᑦ.  

ᕿᓂᖅᑎᓪᓗᑕ ᒥᑦᑕᕝᕕᔅᓴᒥᒃ ᓈᒻᒪᒃᑐᒥᒃ, ᒪᕐᕈᓕᕋᓛᖅ ᒥᓕᓚᐅᖅᐳᖅ ᓄᓇᒥᒃ ᐅᖓᓯᓐᓂᖃᖅᑐᒥᒃ ᐃᒻᒪᖃ ~10.4 ᑭᓛᒥᑕᒥᒃ 

ᐅᐊᖕᓇᖅᐸᓯᐊᑕ ᐊᑯᐊᖓᑕ ᑰᑉ ᖃᐅᔨᓴᕋᓱᒃᑕᑦᑕ. ᓲᓪᓗᓕ ᑕᐃᑲᓂ ᖁᓪᓗᖅᑑᑉ ᑰᖓᑕ ᐅᓗᔾᔮᖓᓂ, ᓵᖓ ᐊᑯᐊᖓᑕ ᑰᑉ 

ᐃᒃᑲᑦᑐᔮᖑᓚᐅᕆᕗᖅ (< 5 ᒦᑕ ᐃᑎᓂᐊ) ᐃᒥᑦᑎᐊᕙᐅᓪᓗᓂ (ᑕᕇᖅᓯᒪᓂᐊ < 5). ᑰᖓᑕ ᓴᕝᕙᐅᓂᖓ ᓯᐊᒻᒪᒃᓯᒪᓪᓗᓂ 

ᐊᖏᔪᒻᒪᕆᒻᒥᒃ 6.5 ᑭᓛᒥᑕᒥᒃ ᐅᖓᓯᓐᓂᖃᖅᖢᓂ (ᐅᐊᖕᓇᒧᑦ) ᑎᑭᓐᓇᓱᐊᓐᓂᖓᓄᑦ ᐊᐅᓚᔫᑉ ᓯᑯᖓᓄᑦ ᓱᓕ ᑰᑉ ᐃᒪᖓ 

ᐃᓱᓕᓐᓇᓂ ᐊᔭᖏᖦᖢᑕ ᐳᓪᓚᒧᑦ ᐅᒥᐊᓐᖓᒨᕋᑦᑕ.  

 

 

 

 

 

 



ᑲᑎᓕᒫᖅᖢᒋᑦ 24 ᐊᒻᒧᑦ ᐃᒪᐅᑉ ᖃᓕᕆᓐᓂᖏᓐᓄᑦ ᖃᐅᔨᓴᓚᐅᖅᐸᕗᑦ ᐆᓇᔪᓐᓂᖓ ᑕᕇᓯᒪᓂᐊᓗ ᖃᐅᔨᓴᖅᖢᒍ ᑖᔅᓱᒧᖓ 

CTD ᖃᐅᔨᓴᐅᑎᖓᓄᑦ ᐃᒻᒥᖅᓱᖅᖢᑎᒍᓪᓗ ᖃᐅᔨᓴᕈᑎᕗᑦ ᕿᒥᕐᕈᐃᔨᑦ ᖃᐅᔨᓴᓐᓂᐊᖅᑕᖏᓐᓂᒃ ᑎᓴᒪᐅᔪᓄᑦ 

ᖃᐅᔨᓴᕝᕕᒋᔭᑦᑎᓐᓄᑦ.  

 

ᓂᔾᔪᑎᓂᒃ ᑕᑯᓂᕗᑦ: ᒪᕐᕉᓂᒃ ᐊᒃᖥᓂᒃ 

 

3.3. ᐸᒃ ᐊᒻᒪᓗ ᕼᐊᐃᔅ ᑰᖁᑎᖏᒃ  

ᖃᐅᔨᓴᖅᑎᐅᔪᑦ ᐊᐅᓪᓛᖅᖢᑎᒃ ᐃᖃᓗᒃᑑᑦᑎᐊᒻᒥᑦ ᐊᒡᒐᓯ 1-ᒥ ᖃᐅᔨᓴᕆᐊᓕᖅᖢᑎᒍᑦ ᐹᒃ ᐊᒻᒪᓗ ᕼᐊᐃᔅ ᑰᖏᒃ. ᐊᕐᕌᓂᓕ, 

ᖃᐅᔨᓴᖅᑎᕗᑦ ᓇᕈᓚᐅᒻᒪᑕ ᐅᖅᓱᖅᑑᒻᒧᑦ ᓯᕗᓂᐊᒍᑦ ᖃᐅᔨᓴᓐᓂᐊᑕ ᐹᒃ ᐊᒻᒪᓗ ᕼᐊᐃᔅ ᑰᖏᓐᓂᒃ. ᐊᕐᕌᒎᔪᒥ ᑕᒪᑐᒪᓂ, 

ᖃᐅᔨᓴᐃᓂᕗᑦ ᓇᓪᓕᖅᓯᓪᓗᐊᓕᓚᐅᒻᒥᒻᒪᑦ ᑲᓇᑕᐅᑉ ᓄᓇᓕᖏᓐᓄᑦ ᓄᖅᑲᖓᓂᐊᑕ ᓄᖅᑲᖓᕝᕕᐊᓄᑦ (ᔪᓚᐃ 31 - ᐊᒐᓯ 

3) ᐊᒻᒪᓗ ᓇᓗᓇᓚᐅᖅᖢᓂ ᓇᓄᓕᕆᔨᒥᒃ ᐅᖅᓱᖅᑑᒥᑦ ᐊᑐᐃᓐᓇᖃᓐᓂᐊᒻᒪᖔᑦ ᖃᐅᔨᓴᖅᑎᑦᑎᓐᓂᒃ ᓄᓇᐃᓐᓇᒻᒥ 

ᖃᐅᔨᓴᐃᓕᖅᑎᓪᓗᒋᑦ. ᑕᒪᐃᓐᓂᑯᐊᓄᑦ ᖃᐅᔨᓴᖅᑎᕗᑦ ᐃᖃᓗᒃᑑᑦᑎᐊᒻᒥ ᓇᔪᐃᓐᓇᖅᖢᑎᒃ ᐊᒻᒪᑦᑕᐅᖅ ᐊᓇᑉᓚᖅ 

ᐅᓪᓗᒃᑲᓐᓂᓐᓄᑦ ᐃᖅᑲᓇᐃᔭᖅᑎᑕᐅᓕᖅᖢᓂ. 

ᑖᑯᒃᐊ ᑰᖑᔪᑦ ᓄᓇᖏᓪᓗ ᐊᕐᕌᒍᐊᓂ 2015 ᖃᐅᔨᓴᓚᐅᖅᑕᕗᑦ ᓱᕐᕋᓚᐅᓐᖏᑦᑐᑦ ᓯᕗᓂᐊᓄᑦ ᖃᐅᔨᓴᕈᑎᑦᑎᓐᓄᑦ. ᑖᒃᑯᐊ 

ᐊᒡᒍᖅᓯᒪᓂᐊᑕ (ᐊᒻᒪᓘᓐᓃᑦ ᐃᑎᓂᕆᔭᖏᑦ) ᑰᓐᓂᕆᓲᖏᑦ ᐅᔾᔨᓐᓇᕋᓗᐊᖅᖢᑎᒃ ᐃᒪᑭᓐᓂᖅᓴᐃᑦ ᓴᓂᕌᒍᑦ ᖃᐅᔨᓵᒐᑦᑕ 

ᐊᕐᕌᒍᐊᓂ 2014. ᐃᓱᒪᒋᔭᑦᑎᒍᑦ, ᐃᒻᒪᖄ ᑕᒪᓐᓇ ᐃᒪᑭᓐᓂᖅᓴᐅᓂᖓ ᑕᑯᔅᓴᕈᓚᐅᖅᑐᖅ ᑰᖓ ᐊᐅᔭᑐᖃᐅᓕᖅᑎᓪᓗᒍ 

ᖃᐅᔨᓴᖅᑕᐅᑕᐃᓐᓇᓚᐅᓐᓂᖓ (ᐊᒐᓯ) ᓴᓂᕌᒍᑦ ᐊᕐᕌᒍᐊᑕ 2014 (ᔪᓂ ᐊᒻᒪ ᔪᓚᐃ). ᑭᖑᓂᐊᒍᑦ ᑰᖏᑦ ᖃᐅᔨᓴᕈᑎᑦᑕ 

ᐱᔭᕇᕋᑦᑎᒍ, ᖃᐅᔨᓴᖅᑎᑦ ᐅᑎᓕᓚᐅᖅᐳᑦ ᐃᖃᓗᒃᑑᑦᑎᐊᒻᒧᑦ. ᐊᒐᓯ 2-ᒥ, ᖃᐅᔨᓴᖅᑏᑦ ᕿᒪᕈᑎᒋᓪᓗᑎᒃ ᐃᖃᓗᒃᑑᑦᑎᐊᒻᒥᒃ 

ᕿᓂᖅᓴᓕᕆᓪᓗᑎᒃ ᒥᑦᑕᕝᕕᔅᓴᒥᒃ ᐊᑯᓐᓂᐊᒍᑦ ᑰᖏᑕ ᖃᓂᓛᖅ ᑕᒪᐃᓐᓄᑦ.  

ᐹᒃ ᐊᒻᒪᓗ ᕼᐊᐃᔅ ᑰᖏᒃ ᑲᑎᑲᐃᓐᓇᖅᓯᒪᒻᒪᑎᒃ ᖁᓕᖔᑦᑎᐊᖓᒍᑦ ᐊᑯᐊᖓᑕ ᑕᕝᕗᖓ ᐅᓗᔾᔮᖑᓂᐊᓄᑦ. ᑕᐃᒪᐃᓐᓂᖓᓄᑦ, 

ᖃᖓᑕᓲᖅ ᐊᑕᐅᓯᒻᒧᑦ ᒥᖦᖢᓂ ᑕᒪᓐᓇ ᐅᓗᔾᔮᖓ ᖃᐅᔨᓴᕋᓱᒃᖢᒍ ᑕᒪᐃᓐᓄᑦ ᑰᓐᓄᑦ ᓯᐊᒻᒥᕝᕕᐅᓂᖃᓐᓂᐊ. ᑖᒃᑯᐊ ᐃᒥᖏᑦ 

ᑲᑎᖅᓱᖅᑕᐅᔪᑦ ᑖᔅᓱᒪᓐᖓᑦ ᐅᓗᔾᔮᒻᒥᑦ ᐃᑲᔪᐃᑐᐃᓐᓇᕆᐊᓕᒃ ᐊᒡᒍᖅᑐᐃᔾᔪᑎᖏᓐᓄᑦ ᖃᓄᑎᒋᓗ ᐊᒃᑎᒋᔪᒥᒃ ᓯᐊᒻᒪᓐᓂᖏᑦ 

ᐊᑐᓂᑦ ᑰᒃ ᐊᒃᑐᐃᓂᖃᓲᖑᒻᒪᖔᖏᑕ ᑖᔅᓱᒧᖓ ᐅᓗᔾᔮᖑᓂᐊᓄᑦ. 

ᐊᓄᕆᑐᒐᔪᓚᐅᖅᑐᖅ ᑎᑭᔾᔫᒥᑦᑕᐃᓐᓇᖅᖢᓂ (10-12 ᓈᑦᔅ) ᑕᒪᓐᓇ ᓴᓐᖏᓂᐊ, ᑲᑐᔾᔨᓪᓗᓂ ᐃᒃᑲᑦᑐᔮᖑᓂᐊᑕ, ᑕᕆᐅᖓ 

ᒪᓪᓕᒐᔪᓚᐅᖅᑐᖅ ᐃᖏᐅᓕᖏᑦ ᐊᖏᔫᑎᐅᖃᑦᑕᖅᖢᑎᒃ ᐅᒥᐊᓐᖓᓄᑦ ᐃᒻᒥᕆᓇᓱᒃᖢᓂ ᐅᓗᕆᐊᓇᖅᓯᖃᑦᑕᓚᐅᖅᐳᖅ. ᑖᒃᑯᐊ 

ᑕᑯᓪᓗᒋᑦ, ᐱᓕᕆᓂᕗᑦ ᑭᒡᓕᖃᖅᑎᑕᐅᓪᓗᑎᒃ ᑲᑎᖅᓱᐃᓪᓗᑕ 20 CTD ᖃᐅᔨᓴᕈᑎᖏᓐᓂᒃ ᐊᒻᒪᓗ ᒪᕐᕉᐃᓐᓈᒃ ᐃᒪᒻᒥᒃ 

ᖃᐅᔨᓴᐃᔭᔅᓴᒥᒃ ᐱᕝᕕᔪᓐᓇᖅᓯᓪᓗᑎᒍᒃ. ᐊᔾᔨᑦᑎᐊᐸᓗᖓᓂᒃ ᓵᓐᖓᔭᖃᓚᐅᖅᑐᒍᑦ ᑕᐃᑲᓂ ᖁᓪᓗᖅᑑᑉ ᐊᒻᒪᑦᑕᐅᖅ ᐃᓖᔅ 

ᐅᓗᔾᔮᕆᔭᖏᓐᓂᒃ, ᐃᖅᑲᖓ ᖃᓂᑦᑑᓪᓗᓂ ᐃᒃᑲᑦᑐᔮᖑᓪᓗᓂ (< 6 ᒦᑕ) ᐃᒪᖓᓗ ᐃᒥᑦᑎᐊᕚᓘᓂᖅᓴᐅᓪᓗᓂ (ᑕᕇᓯᒪᓂᐊ < 

2) ᓇᐅᒃᑯᓕᒫᖅ ᖃᐅᔨᓴᕝᕕᒋᔭᑦᑎᒍᑦ; ᑭᓯᐊᓂᓕ, ᐃᑎᓂᖅᓴᐃᑦ ᑕᕆᐅᖑᓂᖅᓴᓪᓗ ᐃᒪᖏᑦ ᓇᓂᔭᐅᓪᓗᑎᒃ ᐃᓚᖏᑕ 

ᖃᐅᔨᓴᖅᑕᐅᔫᑉ ᐃᓂᖏᓐᓂᒃ ᐃᑎᓂᖅᓴᐅᓪᓗᑎᒃ ~14 ᒦᑕᒥᒃ ᑕᕇᓯᒪᓂᐊᓗ (ᐃᖅᑲᑉᐸᓯᐊᒍᑦ) ᑎᑭᐅᒪᓪᓗᓂ ~19. ᐃᒪᖏᑦ 

ᖃᐅᔨᓴᕈᑎᔅᓴᐃᑦ ᐃᒻᒥᖅᓱᒐᐅᔪᓐᓇᖅᓯᓪᓗᑎᒃ ᐊᐃᑉᐸᖓᒍᑦ ᐃᑎᓂᐅᔫᑉ.  

 

ᑕᑯᔭᔅᓴᖅ 2. ᓄᓇᓐᖑᐊᑎᒍᑦ ᓇᐄᓴᐅᑎᖏᑦ ᑰᑉ ᖃᐅᔨᓴᐃᕝᕕᑦᑕ ᐃᓂᖏᑦ ᐊᒻᒪᑦᑕᐅᖅ ᒪᕐᕈᓕᕋᓛᑉ ᒥᑦᑕᕝᕕᕕᓂᖏᑦ.  

ᑰᖑᔪᖅ ᐅᓗᔾᔮᓪᓗ N ᐊᖅᐸᓯᓐᓂᕆᔭᖓ (ᑎᑦᑕᑯᓗᒻᒧ 

ᐊᒡᒍᖅᓯᒪᓂᓖᑦ)  

W ᓴᓂᒨᖓᓂᕆᔭᖓ (ᑎᑦᑕᑯᓗᒻᒧ 

ᐊᒡᒍᖅᓯᒪᓂᓖᑦ) 

ᖁᓪᓗᖅᑑᑉ ᑰᖓ 67.769 115.246 

ᐃᓖᔅ ᑰᖓ 67.976 104.005 

ᐃᓖᔅ ᐅᓪᓗᔾᔮᖓ 68.068 103.954 

ᐸᒃ ᑰᖓ 67.070 95.307 

Hᐊᐃᔅ ᑰᖓ 67.167 95.153 

ᐸᒃ & Hᐊᐃᔅ ᐅᓗᔾᔮᖏᑦ 67.308 95.167 

ᑰᔾᔪᐊ ᑰᖓ& ᐅᓗᔾᔮᖓ 71.268 116.765 

ᑖᒻᓴᓐ ᑰᖓ 73.859 119.816 

ᖃᕋᓱᒃ ᑰᖓ& ᐅᓗᔾᔮᖅ 74.459 122.911 

ᑲᓂᖕᕼᐋᒻ ᑰᖓ 74.061 93.790 

ᑲᓂᖕᕼᐋᒻ ᑲᖏᖅᖢᐊ/ᐅᓗᔾᔮᖅ 74.121 93.874 

ᑲᖏᖅᑐᒑᐱᒃ ᑰᖓ 70.475 68.532 

ᑰᒑᓗᒃ ᑰᖓ 70.702 68.996 

 

 

 



3.4. ᑰᔾᔪᐊ ᑰᖓ  

ᖃᐅᔨᓴᖅᑏᑦ ᐊᐅᓪᓛᓚᐅᖅᑐᑦ ᐅᓗᒃᓴᖅᑑᒻᒥᑦ ᐊᒐᓯ 6-ᒥ ᐃᒥᒻᒥᒃ ᖃᐅᔨᓴᕈᑎᔅᓴᒥᓐᓂᒃ ᑲᑎᖅᓱᐃᔭᖅᑐᖅᖢᑎᒃ ᑖᔅᓱᒪᓐᖓᑦ 

ᑰᔾᔪᐊ ᑰᖓᓂᒃ ᐅᓗᔾᔮᖓᓂᓪᓗ. ᒪᕐᕈᓕᕋᓛᖅ ᒥᓚᐅᖅᑐᑦ ᐃᓂᒋᓚᐅᖅᑕᖓᓐᓄᑦ ᐊᕐᕌᓂ ᓇᓗᓇᐃᖅᓯᒪᔪᒃᑯᑦ 2014, 

ᖃᓂᒋᔮᒍᑦ ᐊᑯᐊᖓᑕ. ᓯᓚᕈᔫᑲᑕᓚᐅᖅᐳᖅ ᑕᒪᓐᓇᓗ ᖃᐅᔨᓴᕆᐊᔅᓴᖅ ᐃᓗᐊᓐᖏᓕᐅᕆᑲᑕᒃᖢᓂ ᐱᓪᓗᒍ ᐊᓄᕌᒃᑲᐅᓂᐊ 

(12-15 ᓈᑦᔅ), ᒪᖁᒃᑕᖅᖢᓂ, ᐃᖏᐅᓕᔾᔪᐊᖏᓪᓗ ᐅᒥᐊᖅᑐᕆᐊᔅᓴᖅ ᐱᔭᕆᑐᑎᑦᑎᒋᓪᓗᑎᒃ. ᑖᒃᑯᐊ ᖃᐅᔨᓴᖅᑏᑦ ᐊᕕᒃᖢᑎᒃ 

ᖃᐅᔨᓴᕆᐊᖅᑐᓕᓚᐅᖅᑐᑦ ᐊᑐᓃᖓᓪᓗᒋᒃ ᑰᖓᑕ ᐃᒪᖓ ᐊᒻᒪᑦᑕᐅᖅ ᐅᓗᔾᔮᑉ ᐊᑕᐅᑦᑎᒃᑰᕆᐊᖅᖢᑎᒍᑦ. ᑭᓯᐊᓂᓕ, ᐱᓪᓗᒍ 

ᑕᒪᓐᓇ ᓯᓚᕈᔫᑦᑕᓐᓂᖓ, ᐱᓕᕆᓂᕗᑦ ᐅᓗᔾᔮᖁᑎᐊᓂ ᑭᒡᓕᖃᓕᖅᑎᑕᐅᓪᓗᓂ ᒪᕐᕈᐄᓐᓈᓐᓄᑦ CTD ᐊᒻᒧᑦ ᓇᓗᓇᐃᒃᑯᑎᓄᑦ 

ᐊᑕᐅᓯᑐᐊᒻᒧᓪᓗ ᖃᐅᔨᓴᕝᕕᒻᒥᒃ ᐃᒻᒥᐅᔪᓐᓇᖅᓯᕝᕕᖃᖅᖢᑕ ᖃᐅᔨᓴᖅᑕᐅᔪᔅᓴᓂᒃ.  

ᑭᖑᓂᐊᒍᑦ ᐅᓪᓗᖓᓂ (ᐊᒐᓯ 7), ᑖᒃᑯᐊ ᖃᐅᔨᓴᖅᑏᑦ ᐅᑎᓕᓚᐅᖅᐳᑦ ᖃᐅᔨᓴᕝᕕᒋᔭᒥᓄᑦ. ᓯᓚᖓ ᐃᑯᓪᓚᖅᖢᓂ 

ᖃᐅᔨᓴᕋᔅᓴᐅᓕᖅᖢᑎᒃ ᓇᓗᓇᐃᒃᑯᑎᖅᓯᒪᔪᑦ ᐃᒥᒻᒥᒃ ᖃᐅᔨᓴᕆᐊᓕᕗᑦ. ᑲᑎᓕᒫᖅᖢᒋᑦ 31 CTD ᓇᓗᓇᐃᒃᑯᑕᖏᓂᒃ 

ᐃᑭᐊᖅᓯᕈᑎᓯᒪᔪᓄᑦ ᓇᐅᒃᑯᓕᒫᖅ ᓯᒡᔭᖅᐸᓯᑦᑎᒃᑯᑦ ᐊᒻᒪᓗ ᐃᒥᖏᑦ ᑎᓴᒪᐅᔪᓂᒃ ᐃᑎᓕᕇᒃᑐᑦ ᐱᔪᓐᓇᖅᓯᒋᓪᓗᑎᒍᑦ. 

ᓵᓐᖓᓃᑎᑕᐅᓪᓗᑎᒃ ᓯᕗᓂᐊᒍᑦ ᖃᐅᔨᓴᒐᓂᒃ, ᑖᓐᓇ ᐅᓗᔾᔮᖅ ᑕᕇᓯᒪᓂᖅᓴᐅᓪᓗᓂ (S > 28) ᓇᐅᒃᑯᓕᒫᖅ ᐃᒪᖏᒍᑦ 

ᖃᐅᔨᓴᖅᑕᐅᔪᒃᑯᑦ. ᓯᐊᒻᒥᕝᕕᐅᓂᖅᓴᐅᓯᒪᔪᑦ ᑰᑉ ᐃᒪᖓᓄᑦ ᑕᕇᓯᒪᖏᓐᓂᖅᓴᐃᑦ (ᐃᓱᒪᓇᖅᖢᑎᒃ ᐊᑯᐊᖓᓄᑦ ᑰᑉ 

ᖃᓂᔅᓴᓐᓂᖅᓴᐃᑦ ᓴᕝᕙᐅᕝᕕᐅᔪᑦ) ᐅᖑᓯᒪᓪᓗᓂ ᑕᕆᐅᒻᒨᔪᔅᓴᐅᔪᖅ ᓄᕗᐊᔾᔫᑉ ᐅᖅᑯᖔᖓᒍᑦ ᑰᖓᑕᓗ 

ᐊᓂᐊᕝᕕᒋᔭᔅᓴᕆᔭᖓ. 

ᐊᓄᕆᕝᕕᒋᒐᔪᒃᑕᖓ ᐊᓄᕌᕈᓂ (ᐅᖅᑯᖔᒧᑦ ᓂᒋᒻᒧᑦ ᑐᕌᖅᖢᓂ) ᐅᐸᔅᓯᒪᑎᓪᓗᑎᒍᑦ ᐅᓪᓗᒐᓵᔾᔪᓐᓄᑦ ᐃᒻᒪᖄ ᑕᐃᒪᓐᓇ 

ᓴᖅᑮᓚᐅᖅᑐᖅ ᑕᐃᑲᓂ ᓇᔪᖅᑎᓪᓗᑎᒍᑦ ᑰᖓᑕ ᓴᕝᕙᐅᔭᖏᑦ ᐊᓄᕆᐊᓄᑦ ᐃᓕᖅᑯᓯᖅᓱᖅᑎᑕᐅᓇᑎᒃ. ᐊᒻᒪᓘᓐᓃᑦ 

ᐃᒡᓗᖔᖓᒍᑦ, ᓱᐱᔭᐅᒋᐊᓐᓂᐊᓄᑦ ᐃᒥᖓ ᑰᓪᓚᕆᒃᑎᓪᓗᒍ ᐅᓗᔾᔮᖓᓄᑦ ᐅᐱᓐᖔᑉ ᐊᐅᒍᑖ/ᐃᒪᖅᑐᓂᖅᐹᖓᑕ ᐅᓪᓗᖏᓄᑦ 

ᐊᒧᔭᐅᓂᑰᓕᕋᓱᒋᓪᓗᑎᒍᑦ ᑎᑭᑕᐃᓐᓇᖅᑎᓪᓗᑕ ᖃᐅᔨᓴᕆᐊᖅᖢᑕ. ᑖᓐᓇ ᐃᓱᒪᒋᔭᔅᓴᖅ ᑕᑯᔅᓴᕈᐃᒐᔭᖅᑐᖅ ᑰᑉ ᐃᒪᖓ 

ᕿᓚᒥᒻᒪᕆᒃ ᐅᓗᔾᔮᑉ ᐃᓗᐊᓂ ᓇᔪᓲᖅ ᑕᕆᐅᒻᒧᑦ ᐊᒧᔭᐅᑲᐅᑎᒋᓪᓗᓂ ᐅᓗᔾᔮᑉ ᐃᒪᖓ ᕿᒪᕈᑎᑲᐅᑎᒋᑦᑕᖅᖢᒍ. 

 

ᓂᔾᔪᑎᓂᒃ ᑕᑯᓂᕗᑦ: ᐅᔾᔪᒻᒥᒃ ᐊᑕᐅᓯᒻᒥᒃ ᑕᑯᓪᓗᑕ ᐅᐃᔾᔭᓪᓚᓚᐅᖅᖢᓂᐅᒃ ᐅᒥᐊᕗᑦ ᐃᓚᖓ ᓄᔪᐃᓯᕇᕋᒥ ᕿᒪᕉᑎᓪᓗᓂ.  

 

3.5. ᑖᒻᓴᓐ ᐊᒻᒪ ᖃᕋᓱᒃ ᑰᖏᒃ  

ᑖᒃᑯᐊ ᖃᐅᔨᓴᖅᑏᑦ ᕿᒪᕉᑎᓚᐅᖅᑐᑦ ᐅᓗᒃᓴᖅᑑᒻᒥᒃ ᐊᒐᓯ 9-ᒥ ᐃᓯᕋᓱᒃᖢᑕ ᐊᐅᓚᕕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ ᐊᒻᒪᓗ 

ᖃᐅᔨᓴᕝᕕᒋᓇᓱᒃᖢᑎᒍᑦ ᑖᒻᓴᓐ ᑰᖓ ᐊᑯᐊᖓᑕᓗ ᓴᓂᕌᒍᑦ ᐅᓗᔾᔮᖓᑦ. ᑭᓯᐊᓂᓕ, ᖃᖓᑕᓲᒃᑯᑦ ᑎᑭᐅᑎᒐᑦᑕ ᐊᑯᐊᖓᑕ 

ᓄᓇᖏᒍᑦ ᒥᑦᑕᕝᕕᒋᓇᓱᑦᑕᑦᑎᓐᓄᑦ ᖃᓂᒋᔭᖓᒍᑦ ᑖᒻᓴᓐ ᑰᖓᑕ ᑲᔅᑎᐅᓪ ᐴᑲᑕᐅᔭᖓᑕ ᐃᓗᐊᓄᑦ ᑰᓐᓂᐊᒍᑦ, ᑭᓯᐊᓂ 

ᖁᓚᐅᓕᕋᑦᑎᒍᑦ ᓯᑯᓯᒪᔪᐃᓐᓇᐅᓪᓗᓂ ᓯᒡᔭᓕᒫᖓᓄᑦ ᓯᖃᓕᓯᒪᔪᓂᒃ. ᑕᒪᐃᓐᓂᒃ ᑐᕙᖅ ᓯᖃᓕᓯᒪᔪᓪᓗ ᓯᑯᑦ ᐅᓪᓗᔾᔮᖓᒍᑦ 

ᑕᑕᓗᐊᖅᖢᑎᒃ ᐃᓗᐊᓐᖏᓕᐅᕆᔭᒻᒪᑦ ᐳᓪᓚᒥᒃ ᐅᒥᐊᓐᖓᖃᖅᖢᓂ ᐃᒻᒥᕋᓱᐊᒐᕋᓱᓐᓇᕋᔭᒻᒪᑦ; ᑭᓯᐊᓂᓕ, ᖃᐅᔨᓴᖅᑏᑦ 

ᓂᐅᕆᒋᔭᖃᖅᖢᑎᒃ ᐱᔭᕆᑐᓂᐊᓂᒃ ᐊᑯᐊᖓᓂᑐᐊᖅ ᐊᒻᒪᓗ ᐊᐅᒃᑲᓐᓂᐊᓂᑐᐊᖅ ᖃᐅᔨᓴᕈᓐᓇᓐᓂᒻᒥᓂᒃ (ᑕᒪᓐᓇ ᑰᑉ 

ᐊᑯᐊᖓ ᐊᐅᒃᑲᓐᓂᖓᓗ ᐃᒪᐅᖏᓐᓇᖅᑐᖅ). ᐊᐃᑦᑖᖑᒐᓗᐊᖅ, ᒥᓐᓇᓱᑲᑕᒃᑲᓗᐊᖅᖢᑕ ᐊᓯᖏᒍᑦ, ᖃᖓᑕᓲᖅᑎᕗᑦ 

ᑕᑯᓇᒃᖢᑕ ᓄᓇᖓᓂᒃ ᐊᕿᓗᐊᓐᓂᕋᐃᓪᓗᓂ ᒥᑦᑐᒪᓚᐅᖏᒻᒪᑦ ᒥᒃᑲᓗᐊᕈᓂ ᐊᔪᖅᓯᓐᓂᐊᓐᓂᖓ ᓇᓗᓇᓐᖏᓗᐊᓚᐅᒻᒪᑦ 

ᐊᖁᑦᑐᖅᓯᒍᓂ ᒥᑦᑕᕝᕕᐅᑉ ᓄᓇᖓᓂᒃ.  

ᓇᓗᓇᐃᖅᓯᒪᔫᒐᓗᐊᑦ ᑭᖑᕝᕕᐅᑎᔅᓴᑦ ᑳᔅᑎᐅᓪ ᐴᑲᑕᐅᔭᖓᑕ ᓄᓇᖏᓂᒃ ᓯᓚᕈᔫᓂᖓᓐᓄᑦ ᒥᕝᕕᒃᓴᐅᒻᒥᓇᑎᒃ. ᑖᒃᑯᐊ 

ᖃᐅᔨᓴᖅᑏᑦ ᑰᑉ ᓄᓇᖅᐸᓯᓐᓂᐊᓄᑦ ᒥᑦᑕᕝᕕᔅᓯᐅᖔᓕᖅᖢᑎᒃ ᖃᐅᔨᓴᕈᑎᓄᑦ ᐃᒪᖏᓐᓄᑦ ᑖᒻᓴᓐ ᑰᖓ. ᑭᓯᐊᓂᓕ, 

ᓂᕈᐊᖅᓯᒪᔭᕗᑦ ᒥᕝᕕᒋᔭᔅᓴᖅ ᓄᓇᖓ (ᐊᕐᕌᓂ ᖃᖓᑕᓲᑉ ᒥᕝᕕᒋᓚᐅᖅᑕᖓ) ᐊᐅᓐᓂᒻᒧᑦ ᖄᒥᑕᐅᓐᓂᖅᖢᓂ 

ᓄᖑᓴᖅᑕᐅᓪᓗᓂ ᓴᓂᕌᒍᑦ ᑰᓕᑲᐃᓐᓇᕋᒥ ᑰᒋᔭᖓ ᓯᒥᑲᐃᓐᓇᖅᖢᓂᖃᐃ. ᑕᐃᒪᐃᒻᒪᑦ, ᖃᖓᑕᓲᖅ ᐊᓯᐊᓄᑦ 

ᖃᖓᑕᐃᓐᓇᖅᖢᓂ ᑰᑉ ᐱᒋᐊᓐᓂᖅᐸᓯᐊᓄᑦ ᒥᕝᕕᔅᓴᒃᑲᓐᓂᒻᒧᑦ (ᑕᑯᔭᔅᓴᖅ 2) ᒥᑦᑐᓐᓇᖅᓯᒐᑦᑕ ᖃᐅᔨᓴᖅᑏᑦ ᐊᓱᐃᓛᒃ ᐃᒥᒻᒥᒃ 

ᖃᐅᔨᓴᐅᑎᔅᓴᒥᒃ ᑲᑎᖅᓱᐃᔪᓐᓴᖅᓯᓪᓗᑎᒃ ᑯᖓᓂᒃ. ᖃᐅᔨᓴᖅᑏᑦ ᐊᓱᐃᓛᒃ ᐅᑎᖅᖢᑎᒃ ᐅᓗᒃᓴᖅᑑᒻᒧᑦ ᐅᖅᓴᔅᓴᒋᐊᖅᑐᖅᖢᑎᒃ 

ᖃᓄᖅᑑᕆᐊᖅᑐᖅᖢᑎᒃ ᐸᓐᓇᒍᑎᖏᑦ ᓱᕋᒻᒪᑕ ᐅᐸᒍᓐᓇᕋᓂᔾᔪᒃ ᐊᑯᐊᖓᑦ ᑖᒻᓴᓐ ᑰᖓᑕ ᐊᒻᒪᓗ ᑳᔅᑎᐅᓪ ᐴᑲᑕᐅᔭᖓ 

ᓯᑯᓯᒪᓗᐊᖅᖢᓂ ᖃᓂᒋᔭᓕᒫᖏᑦ ᐊᕿᓗᐊᖅᖢᑎᒃ ᒥᕝᕕᐅᒋᐊᒥᒃ.  

ᑕᐃᒪᓕ ᐱᔪᓐᓇᐅᑎᕗᑦ ᐊᓯᖏᓄᑦ ᑰᓐᓄᑦ ᐊᖏᖅᓯᒪᔾᔪᑎᖃᓚᐅᓐᖏᒻᒪᑦ, ᑰᖑᔪᑦ ᓯᓚᑖᓂ ᒥᕐᖑᐃᖅᓯᕝᕕᐅᑉ 

ᕿᓂᖅᓴᖅᑕᐅᓕᓚᐅᖅᐳᑦ ᖃᐅᔨᓴᕝᕕᐅᔪᔅᓴᒫᑦ. ᒪᕐᕉᒃ ᑰᖑᔫᒃ ᐅᐊᖕᓇᖓᓂ ᐊᐅᓚᕕᐅᑉ ᓈᒻᒪᒐᓱᒋᔭᐅᓪᓗᑎᒃ: ᐹᓚᔅᑦ ᑰᖓ, 

ᐅᐊᖕᓇᖅᐸᓯᐊᓃᑦᑐᖅ ᕿᑭᖅᑕᖓᑕ ᐅᓗᒃᓴᖅᑑᑉ, ᐊᒻᒪᓗ ᐸᐅᑯ ᑰᖓ, ᓄᕗᐊᓘᑉ ᐃᑎᕕᖔᖓᓂ. ᐊᒐᓯ 10-ᒥ, ᑖᒃᑯᐊ 

ᖃᐅᔨᓴᖅᑏᑦ ᐊᐅᓪᓚᖅᖢᑎᒃ ᐅᓗᒃᓴᖅᑑᒻᒥ ᖃᖓᑕᓪᓗᑎᒃ ᓯᕗᓂᐊᒍᑦ ᑲᑕᒐᐃᓚᐅᖅᖢᑎᒃ ᒪᕐᕉᓐᓂᒃ ᖃᐅᔨᓴᖅᑎᓂᒃ (ᐊᓪᑭᐅᕆ 

ᐊᒻᒪ ᑲᓕ) ᐊᓯᖏᓐᓄᑦ ᖃᐅᔨᓴᕋᔅᓴᓄᑦ ᐅᐸᒋᐊᖃᕋᒥᒃ. ᑲᑕᒐᐃᓚᐅᖅᖢᑎᒃ, ᐊᓯᖏᑦ ᖃᐅᔨᓴᖅᑏᑦ (ᓕᐋᓐ ᐊᒻᒪ ᒪᒃᑖᓂᓪᑦ) 

ᖃᖓᑕᓕᖅᖢᑎᒃ ᐸᐅᑯ ᑰᖓᓄᑦ ᖃᐅᔨᓴᕆᐊᖅᖢᒍ ᓄᓇᖓ ᖃᓄᐃᒻᒪᖔᑦ. ᓯᑯᖃᓗᐊᕆᔭᐅᒋᓪᓗᓂ ᑖᓐᓇ ᓵᖓ ᑰᑉ, ᐊᓱᐃᓛᒃ  

 

 



ᑲᔪᓰᓐᓇᓕᖅᖢᑎᒃ ᑕᐅᕗᖓ ᑖᒻᓴᓐ ᑰᖓᑕ ᐊᑯᐊᖓᓄᑦ ᓯᑯᐃᖅᐹᓪᓕᖅᓯᒪᓕᒻᒪᖔᑦ. ᓱᓕ ᓱᑯᐃᖅᓯᒪᓐᖏᓗᐊᒻᒪᑦ, ᑖᒃᑯᐊ 

ᖃᐅᔨᓴᖅᑏᒃ ᑲᔪᓯᓕᕆᓪᓗᑎᒃ ᐱᖓᓐᓇᒻᒧᑦ ᖃᐅᔨᒋᐊᓕᕆᓪᓗᓂᔾᔪᒃ ᑖᓐᓇ ᐸᓚᔅᑦ ᑰᖓᑕ ᓄᓇᖓ.  

ᑖᒃᑯᐊ ᖃᐅᔨᓴᖅᑏᒃ ᒥᑦᑐᓐᓇᖅᓯᓚᐅᖅᑑᒃ ᖃᕋᓱᒃ ᑰᖓᓄᑦ (ᑕᑯᔭᔅᓴᖅ 2), ᑕᒻᒪᑲᐃᓐᓇᐅᑎᓪᓗᒍ ᑖᔅᓱᒧᖓ ᐸᓚᔅᑦ ᑰᖓᓄᑦ. 

ᑕᒻᒪᕋᓗᐊᖅᑎᓪᖢᒋᒃ, ᐊᑯᐊᖓ ᓈᒻᒪᒋᔭᐅᓪᓗᓂ ᖃᐅᔨᓴᕝᕕᐅᒋᐊᒥ ᐊᓱᐃᓛᒃ ᖃᐅᔨᓴᓕᖅᖢᒍ ᐱᔪᓐᓇᖅᓯᓪᓗᑎᒃ 16-ᓂᒃ 

ᖃᓕᕇᓕᖓᔪᓂᒃ ᐆᓇᔪᓐᓂᐊᓄᑦ ᑕᕇᓯᒪᓂᐊᓄᓪᓗ ᐃᒪᖓᑕ ᐊᑐᖅᖢᒍ CTD ᖃᐅᔨᓴᐅᑖ ᐃᒥᖏᓪᓗ ᖃᐅᔨᓴᒐᔅᓴᐃᑦ 

ᐱᔭᐅᔪᓐᓇᖅᓯᓪᓗᑎᒃ ᐱᖓᓱᓂᒃ ᖃᐅᔨᓴᕝᕕᓕᐊᖑᔪᓂᒃ.  

 

3.6. ᑲᓂᖕᕼᐋᒻ ᑰᖓ  

ᐊᒐᓯ 12-ᒥ, ᑖᒃᑯᐊ ᖃᐅᔨᓴᖅᑏᑦ ᖃᖓᑦᑕᓕᓚᐅᕆᕗᑦ ᖃᐅᓱᐃᑦᑐᒥ ᐊᑯᐊᖓᓄᑦ ᑲᓂᖕᕼᐋᒻ ᑰᖓᑕ. ᖃᖓᑕᓲᖅ ᒥᓚᐅᖅᑐᖅ 

ᒥᕝᕕᒻᒧᑦ ᐱᖓᓐᓇᖓᓂ ᐴᑲᑕᐅᔭᐅᑉ, ᐅᖅᑯᖔᑦᑎᐊᖓᒍᑦ ᑰᑉ ᐊᑯᐊᖓᑕ ᑕᕆᐅᒻᒨᕆᐊᓐᓂᐊᑕ (ᑕᑯᔭᔅᓴᖅ 2). ᒥᑐᐊᕋᑦᑕ 

ᑕᕝᕗᖓ, ᐳᓚᕋᑏᑦ ᑐᔪᒻᒥᔪᑦ ᐅᑭᐅᖅᑕᖅᑐᒥ ᖁᓐᖏᐊᖅᑎᓄᑦ ᓂᐅᕝᕕᐅᕆᐊᖅᖢᑎᒃ ᐊᐱᖅᓱᑲᑕᓕᖅᖢᑎᒃ ᖃᖓᑕᓲᑉ ᒥᒃᓵᓄᑦ 

ᖃᐅᔨᓴᓐᓂᑦᑕᓗ ᒥᒃᓵᓄᑦ ᑐᑭᓯᓇᓱᐊᖅᑕᑦᑎᓐᓄᓪᓗ. ᐅᖃᖃᑎᒋᕈᓘᔭᓚᐅᖅᖢᑎᒍᑦ, ᑖᒃᑯᐊ ᑐᑭᒧᐊᒃᑎᔨᖏᑦ ᐳᓚᕋᑦᑐᓕᕆᔨᑦ 

(http://www.arcticwatch.ca) ᐃᑲᔪᓕᓚᐅᖅᐳᑦ ᖃᐅᔨᓴᖅᑎᓂᒃ ᖃᐅᔨᓴᐅᑎᖏᑦ ᐅᓯᔭᐅᓪᓗᑎᒃ ᖃᖓᑕᓲᒥᑦ ᓯᒡ’ᔭᖓᓄᑦ 

ᖃᐅᔨᓴᕝᕕᒋᓂᐊᖅᑕᑦᑎᓐᓄᑦ (~0.5 ᑭᓛᒥᑕ). ᑲᑎᓕᒫᖅᖢᒋᑦ 21-ᓂᒃ ᖃᓕᕇᓕᖓᔪᓂᒃ ᐆᓇᔪᓐᓂᐊᓄᑦ ᑕᕇᓯᒪᓂᐊᓄᓪᓗ 

ᐃᒪᖓᑕ ᐊᑐᖅᖢᒍ CTD.  

ᓵᖓ ᑰᑉ ᐊᑯᐊᖓᑕ ᐃᒃᑲᑦᑑᓪᓗᓂ ᑕᒪᓐᓇᓗ ᑕᕇᓯᒪᓂᖓ ᖁᑦᑎᒃᖢᓂ (> 19), ᓇᓗᓇᐃᕆᔪᖅ ᐃᒻᒥᖅᐸᓪᓕᐊᓂᖓ 

ᓯᐊᒻᒪᑲᐅᑎᒋᓲᖑᓂᖓᓂᒃ ᐅᓪᓗᔮᖓᓂ ᐊᓯᖏᑕ ᓴᓂᐊᒍᑦ ᑕᑯᓪᓗᒋᑦ ᑰᖑᔪᑦ. ᖃᐅᔨᓴᖅᑏᒃ ᓵᒃᑲᓪᓚᖓᓄ ᐅᒥᐊᖅᑐᖅᖢᑎᒃ 

ᐃᖅᑲᖓ ᐃᑎᓂᖃᓕᒻᒪᒃᑭᓯᐊᓂ ᐅᖓᑖᓄᑦ ~15 ᒦᑕᒧᑦ ᐊᓱᐃᓛᒃ ᑲᑎᖅᓱᐃᓪᓗᑎᒃ ᐃᑎᓕᕇᒃᑐᓂᒃ ᖃᐅᔨᓴᐅᑎᓂᒃ ᐱᖓᓱᓂᒃ 

ᖃᐅᔨᓴᕝᕕᓂᒃ. ᐊᓂᕆ ᑎᑭᑳᓪᓚᒻᒪᑦ, ᐃᖏᐅᓕᓪᓚᕆᓯᒋᐊᖅᖢᓂ (1.5 ᒦᑕᒥᒃ ᐃᖏᐅᓕᑦᑐᖅ) ᖃᐅᔨᓴᖅᑏᒃ 

ᐱᔭᕇᒃᑲᐅᖅᑐᕋᓱᒃᖢᑎᒃ ᒪᓪᓕᓕᖅᐸᓪᓕᐊᓕᖅᑎᓪᓗᒍ. ᖃᐅᑉᐸᓐᖑᒻᒪᑦ (ᐊᒐᓯ 13), ᑖᒃᑯᐊ ᖃᐅᔨᓴᖅᑏᒃ ᐅᑎᕋᒥᒃ ᐃᓂᖓᓄᑦ 

ᓄᓈᖅᖢᑎᒃ ᑰᑉ ᐊᑯᐊᖓᑕ ᐃᓗᐊᓄᑦ ᖃᐅᔨᓴᕋᓱᒃᖢᒍ ᑰᑉ ᐃᒪᖓ (ᐃᓂᖓᓄᑦ ᓇᓗᓇᐃᖅᓯᒪᔫᑉ ᐊᕐᕌᒍᒧᑦ 2014; ᑕᑯᔭᔅᓴᖅ 

2). ᑎᓴᒪᓂᒃ ᖃᑦᑕᐅᔭᓂᒃ ᐅᖅᓱᐊᓗᔅᓴᓂᒃ ᐅᓯᓚᐅᖅᖢᑕ ᑕᕝᕗᖓ ᐅᑭᐅᖅᑕᖅᑐᒥ ᖁᓐᖏᐊᖅᑎᑦ ᑕᖕᒫᕝᕕᐊᓄᑦ, 

ᖃᐅᔨᓴᖅᑎᕗᑦ ᐅᑎᖅᖢᑎᒃ ᑲᓂᖕᕼᐋᒻ ᑰᖓᓄᑦ ᐃᑲᔪᖅᑕᐅᒃᑲᓐᓂᖅᖢᑎᒃ ᐊᐅᓪᓚᐅᔾᔨᔨᖏᓄᑦ ᐅᑭᐅᖅᑕᖅᑐᒥ ᖁᓐᖏᐊᖅᑎᒃᑯᑦ 

ᐅᓯᔭᐅᓪᓗᑎᒃ ᖃᐅᔨᓴᐅᑎᓄᑦ ᖃᖓᑕᓲᒥᑦ ᑰᑉ ᐊᑯᐊᖓᓄᑦ.  

ᑕᒪᐃᓕ ᑖᒃᑯᐊ ᖃᐅᔨᓴᖅᑏᑦ ᑲᑎᖅᓱᐃᔪᓐᓇᖅᓯᓚᐅᖅᑑᒐᓗᐊᒃ ᖄᒃᑲᓐᓂᐊᒍᑦ 15-ᓂᒃ ᖃᓕᕇᓕᖓᔪᓂᒃ ᐆᓇᔪᓐᓂᐊᓄᑦ 

ᑕᕇᓯᒪᓂᐊᓄᓪᓗ ᐃᒪᖓᑕ ᐊᑐᖅᖢᒍ CTD, ᖄᖓᓂ ᐃᒪᖓᑕ ᓴᕝᕙᐅᔪᒥᒃ ᐊᑯᐊᖓᓂᒃ, ᐊᒻᒪᓗ ᐃᒥᒻᒥᒃ ᖃᐅᔨᓴᖅᑕᐅᔪᔅᓴᓂᒃ 

ᐊᑕᐅᓯᒻᒥᒃ ᖃᐅᔨᓴᕝᕕᐅᔪᒥᒃ, ᓇᓂᓯᔪᓐᓇᓚᐅᓐᖏᑦᑐᑦ ᑰᑉ ᐊᓂᐊᔭᖓᑕ ᐃᒥᑦᑎᐊᕙᐅᓂᖓᓂᒃ ᓯᐊᒻᒪᒃᐸᓪᓕᐊᔪᒥᑦ. 

ᐱᑕᖃᖏᓐᓂᐊ ᑰᑉ ᓴᕝᕙᐅᔭᖓᓂᒃ ᐃᒥᒻᒥᒃ ᐱᖓᓐᓇᖓᒍᑦ ᑲᖏᖅᖣᑉ (ᖃᐅᔨᓴᕝᕕᑦᑕ ᐃᓂᖃᕝᕕᖏᑦ) ᐊᒻᒪᑦᑕᐅᖅ 

ᐊᑭᖔᖓᒍᑦ ᓂᒋᖅᐸᓯᐊᒍᑦ ᑲᖏᖅᖣᑉ ᑰᖓᑕ ᐊᑯᐊᖃᕝᕕᐊᒍᑦ (ᑖᒃᑯᐊ ᐊᑐᖅᖢᒍ CTD ᐃᑎᓕᕇᒃᑐᒥᒃ ᖃᐅᔨᓴᕈᑎᒋᓪᓗᒍ) 

ᓇᓗᓇᐃᕆᖅᑰᔨᔪᖅ ᑕᒪᓐᓇ ᓇᓪᓕᐊᓐᓄᑐᐃᓐᓇᖅ ᐊᓂᐋᑲᐅᑎᒋᓪᓗᓂ ᑰᑉ ᐃᒪᖓ ᑕᕆᐅᖓᓄᑦ ᑕᕝᕙᓐᖓᑦ ᑲᓂᖕᕼᐋᒻ 

ᑰᖓᓂᒃ ᐃᒪᒃᖠᑐᐊᕋᒥ ᓱᐳᓚᐅᖅᑎᓪᓗᒍ ᑰᓪᓚᕆᑲᐃᓐᓇᖅᑎᓪᓗᒍ ᐊᒻᒪᓘᓐᓃᑦ ᐊᔭᔅᓯᒪᔪᖅ ᑕᒪᓐᓇ ᓴᕝᕙᐅᔪᖅ ᐃᒪᖓ 

ᑰᖓᓐᓂᒃ ᑕᕆᐅᒻᒧᑦ ᐅᐊᖕᓇᖅᐸᓯᓐᓈᖓᒍᑦ ᑲᖏᖅᖣᑉ.  

 

3.7. ᑲᖏᖅᑐᒑᐱᒃ (ᑲᖏᖅᑐᒑᐱᐅᑉ ᐊᒻᒪᓗ ᑰᒑᓗᑉ ᑰᖏᒃ)  

ᑖᒃᑯᐊ ᖃᐅᔨᓴᖅᑏᑦ ᖃᖓᑕᓕᕆᓪᓗᑎᒃ ᑲᖏᖅᑐᒑᐱᒻᒧᑦ ᐊᒐᓯ 17-ᒥ. ᑲᑎᒪᖃᑎᖃᓚᐅᖅᖢᑎᒃ ᐃᓕᓴᖅᓯᕕᒃ ᑲᑐᔾᔨᖃᑎᒋᑦ 

ᑎᒥᖓᓂᒃ ᐊᑐᓐᓂᐊᖅᑐᑦ ᐸᓐᓇᒋᐊᓕᓪᓗ ᓱᓇᒃᑯᑖᖏᑦ ᒪᕐᕉᓐᓄᑦ ᐃᑲᔪᖅᑎᔅᓴᓄᑦ ᖃᐅᔨᓴᐃᓂᒻᒧᑦ (ᕿᓪᓚᖅ ᐊᒻᒪ 

ᐃᖃᓗᒡᔪᐊᖅ) ᖃᐅᔨᓴᐃᖏᓐᓇᖅᑑᒃ ᑰᖓᓐᓂᒃ ᐱᓇᓱᐊᕈᓯᑕᒫᖅ ᑰᖓ ᓱᐱᑐᐊᒻᒪᑦ ᔪᓚᐃᒥᑦ. ᑕᐃᒪᓕ ᐊᒐᓯ 19-ᒥ, 

ᖃᐅᔨᓴᖅᑎᒃᑯᑦ ᐃᑲᔪᖅᑎᒋᔭᖏᓪᓗ ᖃᐅᔨᓴᐃᓚᐅᖅᑐᑦ ᑲᖏᖅᑐᒑᐱᒃ ᑰᖓᓂᒃ. ᑲᖏᖅᑐᒑᐱᒃ ᑰᖓ ᐊᑯᐊᖓ ᑕᕆᐅᒻᒧᑦ 

ᐊᓂᕝᕕᖃᒻᒪᑦ ᐴᒃᑲᑕᐅᔮᖅᑐᑯᓗᒻᒧᑦ ᐊᑦᑐᐊᒐᓗᐊᖅᖢᓂ ᕿᑭᖅᑖᓘᑉ ᐃᒪᕕᐊᑕ ᑕᕆᐅᖓᓄᑦ.  

ᑭᓯᐊᓂᓪᓕᑦᑕᐅᖅ ᑰᖓ ᑰᔾᔪᐊᖑᖏᒻᒪᑦ ᐊᑯᓐᓂᐊᓗ ᐊᑯᐊᖓᓐᓂᒃ ᑰᒋᐊᓐᓂᖓᓄᑦ ᑕᕆᐅᒻᒧᑦ ᑐᖔᓂᒻᒪᑦ > 10 ᑭᓛᒥᑕᒥᒃ. 

ᑕᐃᒪᐃᒻᒪᑦ, ᐊᓯᖏᓂᒃ ᑰᓐᓂᒃ ᕿᓂᓕᓚᐅᖅᑐᒍᑦ ᑰᒻᒥᒃ ᐊᖏᔾᔫᒥᔪᒥᒃ ᐊᓂᐊᑎᑦᑎᔪᒥᒃ ᑕᕆᐅᒻᒧᑦ ᓯᐊᒻᒪᒃᑎᕆᔪᒥᒃ.  

 

 

 

 

 

 

 

 

http://www.arcticwatch.ca/


ᐃᑲᔪᖅᑕᐅᓪᓗᑕ ᑐᑭᒧᐊᕆᓪᓗᑎᓪᓗ ᐃᓕᓴᖅᓯᕕᒃ ᑲᑐᔾᔨᖃᑎᖏᑦ, ᖃᐅᔨᓴᖅᑎᕗᑦ ᑲᓅᒧᑦ ᐊᐅᓪᓚᐅᔾᔭᐅᓪᓗᑎᒃ (ᐊᖁᑎᐅᓪᓗᓂ 

ᕿᓪᓚᖅ) ᐅᐸᒍᑎᓪᓗᑕ ᑰᒑᓗᒃ ᑰᖓᓄᑦ ᐊᒐᓯ 21-ᒥ (ᑕᑯᔭᔅᓴᖅ 2).  

ᓯᑯᖃᓪᓚᕆᒃᖢᓂ ᐃᓚᖓᒍᑦ ᐊᖅᑯᑖ ᐊᑯᓐᓂᐊ ᑲᖏᖅᑐᒑᐱᐅᑉ ᐊᒻᒪᓗ ᑰᒑᓘᑉ ᑰᖓᑕ, ᕿᓂᑲᐃᓐᓇᖃᑦᑕᕆᐊᖃᖅᖢᑕ 

ᐊᖅᑯᑎᔅᓴᒥᒃ ᓴᓂᒨᓚᐅᖅᑲᐃᓐᓇᖅ ᑎᑭᐅᑎᓪᓗᑕ. ᑖᓐᓇ ᐅᓪᓗᔾᔮᖓ ᐃᒻᒥᒃᑯᑦ, ᑭᓯᐊᓂᓕ, ᓯᑯᖃᓚᐅᓐᖏᑦᑐᖅ. ᐊᑐᖅᖢᑎᒍᑦ 

ᐅᒥᐊᖓ ᑐᓐᖓᕕᒋᓪᓗᓂᔾᔪᒃ, ᖃᐅᔨᓴᖅᑏᒃ ᐃᒻᒥᖅᓱᐃᔪᓐᓇᖅᓯᓚᐅᖅᑑᒃ ᐱᒋᐊᖅᖢᒍ ᑰᖓᑕ ᐊᑯᐊᖓᓂ, ᐱᖓᓱᓂᒃ 

ᓇᓗᓇᐃᖅᓯᒪᔪᓂᒃ ᓵᖓᒍᑦ ᐊᑯᐊᖓᑕ ᑕᕆᐅᒻᒥ (ᓲᓪᓗ, ᕿᑭᖅᑖᓘᑉ ᑕᕆᐅᖓᓂ), ᐊᒻᒪᑦᑕᐅᖅ ᑖᒃᑯᓇᓐᖓᑦ 16 

ᖃᓕᕇᓕᖓᔪᓂᒃ ᐆᓇᔪᓐᓂᐊᓄᑦ ᑕᕇᓯᒪᓂᐊᓄᓪᓗ ᐃᒪᖓᑕ ᐊᑐᖅᖢᒍ CTD.  

 

ᓂᔾᔪᑎᓂᒃ ᑕᑯᓂᕗᑦ: ᓇᕈᓇᒃᑎᓪᓗᑕ ᐊᑯᓐᓂᐊᒍᑦ, ᕿᓪᓚᖅ ᒪᑦᑎᑦᑕᐅᑎᒧᑦ ᓄᓗᐊᖅᓯᓚᐅᖅᑐᖅ ᑎᓴᒪᐅᔪᖅᑐᓂᒃ (8) 

ᐃᖃᓗᓐᓂᒃ ᑰᑉ ᐊᑯᐊᖅᐸᓯᐊᓂ ᓇᑦᑎᖅᖢᓂᓗ ᐊᑕᐅᓯᒻᒥᒃ. ᐃᖏᕐᕋᓪᓗᑎᒃ ᐊᕝᕕᒻᒥᒃ ᓇᓄᒻᒥᓪᓗ ᑕᑯᒋᓪᓗᑎᒃ ᑕᕆᐅᒻᒥ 

ᐊᑯᓐᓂᐊᒍᑦ ᑲᖏᖅᑐᒑᐱᐅᑉ ᖃᐅᔨᓴᕝᕕᐊᑕᓗ ᑰᒑᓗᒃ ᑰᖓᓂ. ᖃᐅᔨᓴᖅᑏᑦ ᐃᓚᐅᓂᖃᓚᐅᓐᖏᑦᑐᑦ ᐃᖃᓗᒐᓱᑦᑐᓄᑦ 

ᓇᑦᑎᕋᓱᑦᑐᓄᓪᓗ. ᐃᑲᒪᔨᐊᖑᑐᐃᓐᓇᓚᐅᖅᑐᑦ.  

 

4. ᓯᕗᓪᓕᖅᐹᒥᑦ ᑕᑯᔅᓴᕈᖅᓯᒪᔪᑦ  

ᕿᒥᕐᕈᓇᒐᔅᓴᑦ ᐃᒥᖏᑦ ᑎᑭᕋᑖᓚᐅᒻᒪᑕ ᕿᒥᕐᕈᐃᕝᕕᒻᒧᑦ ᓯᐋᑐᒥ ᓯᑳᒍᒥᓪᓗ ᑕᒪᒃᑯᐊᓗ ᐃᒥᐅᑉ ᐃᓕᖅᑯᓯᐊᑕ 

ᖃᓄᐃᑦᑑᓂᖏᓐᓂᒃ ᐱᔭᕇᖅᓯᒪᓇᑎᒃ. ᑕᑯᔅᓴᕈᖅᐸᓪᓕᐊᔪᑦ ᓇᓗᓇᐃᖅᑕᐅᓂᐊᖅᑐᑦ ᑖᒃᑯᓇᓐᖓᑦ ᖃᐅᔨᓴᐅᑎᓂᒃ CTD 

ᑲᔪᓯᓕᖅᖢᑎᒃ ᑖᒃᑯᐊᓗ ᐱᐅᓂᖏᑦ (ᓱᓕᓂᖏᑦ) ᖃᐅᔨᓴᖅᑕᐅᔪᑦ ᕿᒥᕐᕈᔭᐅᑦᑕᓐᓂᐊᖅᖢᑎᒃ ᑭᖑᓂᐊᒍᑦ ᑕᕇᖅᓯᒪᓂᐊᓄᑦ 

ᕿᒥᕐᕈᐃᔾᔪᑏᑦ ᐱᔭᕇᖅᑕᐅᓯᒪᓕᕈᑎᒃ ᑕᒪᐃᓐᓄᑦ ᐃᒪᖃᐅᑎᒦᑦᑐᓄᑦ. ᓯᕗᓪᓕᖅᐹᖅᓯᐅᑎᑦ ᑕᑯᔅᓴᕈᖅᓯᒪᔪᑦ ᕿᒥᕐᕈᐃᓂᒃᑯᑦ 

ᑖᒃᑯᓇᓐᖓᑦ CTD ᓇᐄᓴᐅᑎᖏᓐᓂᒃ ᓇᓗᓇᐃᕆᓪᓗᓂ ᑖᒃᑯᐊ ᐅᓗᔾᔮᖏᑦ ᖁᓪᓗᖅᑑᑉ, ᐃᓖᔅ, ᐸᒃ ᐊᒻᒪᓗ ᕼᐊᐃᔅ ᑰᖁᑎᖏᑦ 

ᓯᕗᓪᓕᖅᐹᒥᑦ ᑕᕆᐅᖃᑦᑎᐊᕋᑎᒃ (ᔪᓚᐃ ᓄᓐᖑᐊᓂ ᐱᒋᐊᖅᑎᓪᓗᒍᓗ ᐊᒐᓯ) ᑖᒃᑯᐊᓕ ᑰᔾᔪᐊ, ᑲᓂᖕᕼᐋᒻ ᐊᒻᒪᓗ ᖃᕋᓱᒃ 

ᑰᖏᑕ ᓵᖏᑦ ᑕᕇᖅᓯᒪᓂᖅᓴᐅᓪᓗᑎᒃ.  

ᑖᒃᑯᐊ ᖃᐅᔨᓴᖅᑕᐅᔪᑦ ᕿᑭᖅᑖᓘᑉ ᐃᒪᕕᐊᓂ, ᐅᖓᓯᓪᓕᕙᓪᓕᐊᔪᑦ ᐊᑯᐊᖓᓐᓂᒃ ᑰᒑᓗᒃ ᑰᖓᑕ ᑕᑯᔅᓴᕈᐃᓪᓗᑎᒃ 

ᐊᖏᔪᒻᒪᕆᒻᒥᒃ ᑰᑉ ᓯᐊᒻᒥᒃᑕᖓᓂᒃ ᐃᒥᑦᑎᐊᖑᔪᖅ ᖄᒥᓯᒪᓪᓗᒍ ᐃᑭᐊᖃᓕᖅᖢᓂ ᑕᕆᐅᖓᓂᒃ. ᑕᒪᒃᑯᐊ ᐊᔾᔨᒌᖏᓐᓂᒃ 

ᐊᒃᑐᐊᑐᐃᓐᓇᕆᐊᓖᑦ ᐊᓄᕆᐊᓄᑦ, ᓯᑯᖃᓐᓂᐊᓄᑦ ᑕᕆᐅᖓ, ᐊᒃᑎᒋᓂᐊᑕᓗ ᑰᑉ ᑰᓐᓂᖓ ᓴᕝᕙᑎᑦᑎᓂᖓᓗ, ᑕᕆᐅᑉ 

ᐃᖏᕐᕋᓂᓐᓂᖏᓄᑦ, ᐊᒻᒪ/ᐅᕝᕙᓗ ᓄᓇᐅᑉ ᐋᖅᑭᔅᓯᒪᓂᐊᓄᑦ (ᑕᒪᐃᓐᓄᑦ ᓄᓇᓪᓚᕆᒃ ᐃᖅᑲᖓᑕᓗ ᓄᓇᖁᑖ). ᖄᒃᑲᓐᓂᐊᒍᑦ 

ᐱᓕᕆᔭᕆᐊᓖᑦ ᖃᐅᔨᓴᖅᑕᐅᓗᑎᒃ ᐊᔾᔨᒌᖏᓐᓂᖏᑦ ᕿᒥᕐᕈᔭᐅᒃᑲᓐᓂᕆᐊᓕᑦ ᐊᑑᑎᖃᓐᓂᖏᓄᑦ ᑕᑯᓇᓱᓪᓗᒍ ᓯᐊᒻᒪᓐᓂᐊᑕ 

ᑰᑉ ᐃᒥᖓ (ᑕᒪᐃᓐᓂᒃ ᑰᑉ ᐃᒥᖓ ᑕᕆᐅᓪᓗ ᓯᑯᐊᑕ ᐊᐅᒍᑎᔭᖏᑦ) ᐃᓗᐊᒍᑦ ᐅᓪᓗᔾᔮᖏᑕ ᖃᓄᓪᓗ ᑕᕆᐅᒻᒧᑦ 

ᐊᓂᐊᓲᖑᓂᖏᑦ ᓯᓚᑖᓄᓪᓗ.  

ᐊᔾᔨᓕᐅᖅᑕᐅᓂᑯᑦ ᒥᓯᒋᐊᖅᑎᓪᓗᑕ ᖃᖓᑦᑕᖅᑎᓪᓗᑕᓗ ᑰᑉ ᖃᓂᒋᔭᒍᑦ ᐃᑲᔪᐃᓂᐊᒻᒥᔪᑦ ᑕᑯᓇᓕᕈᑦᑕ ᑰᑉ ᓯᐊᒻᒪᒃᑎᑕᖏᓂᒃ 

ᓯᑯᖃᓐᓂᖏᑕᓗ ᓴᓂᐊᒍᑦ ᖃᐅᔨᓴᐃᑎᓪᓗᑕ. ᑖᒃᑯᐊ ᐃᒥᖏᑕ ᐃᓕᖅᑯᓯᖏᓄᑦ ᖃᐅᔨᓴᐃᓃᑦ ᑲᑎᖅᓱᖅᓯᒪᔭᕗᑦ ᐊᒻᒪᑦᑕᐅᖅ 

ᑭᖑᓂᐊᒍᑦ ᑲᑎᖅᓱᖅᑕᐅᔪᒫᖅᑐᓄᑦ ᓄᓇᓕᓐᓂ ᐃᑲᔪᖅᑎᓄᑦ ᖁᓪᓗᖅᑑᒥ (ᖁᓪᓗᖅᑑᑉ ᑰᖓ) ᑲᖏᖅᑐᒑᐱᒃ (ᑲᖏᖅᑐᒑᐱᐅᑉ 

ᑰᖓ) ᐃᑲᔪᐃᓂᐊᕆᕗᑦ ᑐᑭᓯᐅᒪᔾᔪᑎᑦᑎᓐᓄᑦ ᑕᒪᐃᓐᓄᑦ ᓯᓚᐅᑉ ᐊᓯᓐᖑᖅᑕᐅᑎᖃᕝᕕᖏᑕ ᐊᕐᕌᒎᓪᓗ ᐃᓗᐊᒍᑦ 

ᐊᔾᔨᒌᓐᒋᖃᑦᑕᓐᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ ᕿᑭᖅᑕᖁᑎᖏᓂ. ᑕᒪᓐᓇ ᑰᖏᑕ ᐃᓕᖅᑯᓯᖏᑦ ᑰᑦᑕᖏᑦ 

ᐊᓯᓪᔨᓲᖑᓂᖏᑦ ᖃᐅᔨᒪᔭᐅᓪᓗᑎᒃ ᑰᓐᓂᖓᑕᓗ ᓄᖑᒪᓂᕆᓲᖏᑦ (ᓲᓪᓗ ᐅᐱᓐᖔᖅ, ᐊᐅᔭᖅ, ᐅᑭᐊᒃᓵᖅ).  

ᐱᓇᓱᐊᕈᓯᑕᒫᖅ ᖃᐅᔨᓴᖅᑕᐅᔪᔅᓴᑦ ᑲᑎᖅᓱᖅᑕᐅᓂᖏᑦ ᓱᐱᒋᐊᓐᓂᐊᓄᑦ ᓯᑯᒋᐊᓐᓂᐊᓄᑦ ᐃᑲᔪᐃᓂᐊᕆᕗᖅ 

ᑐᑭᓯᐅᒪᓂᑦᑎᓐᓂᒃ ᖃᓄᓪᓗ ᐊᓯᔾᔨᓲᖑᓂᖏᑦ ᑰᓪᓚᕆᓐᓂᐊᒍᑦ ᓄᖑᒪᓕᓐᓂᐊᒍᓪᓗ ᐃᒪᖓᑕ ᐃᓕᖅᑯᓯᐊ. ᑲᔪᓰᓐᓇᕈᑎᔅᓴᑦ 

ᐊᐅᔭᐅᔪᒃᑯᑦ ᐅᖓᓯᓪᓕᒋᐊᖓᔪᒥᒃ (2015) ᐃᓱᖃᐅᑎᔅᓴᖓᓗ ᐊᕐᕌᒍᒥ (2016) ᑐᑭᓯᐅᒪᔾᔪᑎᔅᓴᓂᒃ ᓴᖅᑮᓂᐊᕆᕗᖅ 

ᐊᔾᔨᒌᖏᑦᑐᒃᑯᑦ ᐊᕐᕌᒍᒃᑯᑦ ᑰᓐᓂᖏᑕ ᐊᓯᔾᔨᖅᑕᐅᑎᖏᓐᓂᒃ.  

ᑲᑎᓪᓗᑎᒍᑦ, ᖃᐅᔨᒪᓂᕗᑦ ᐊᓯᔾᔨᖅᑕᐅᑎᐊᒍᑦ ᓯᓚᐅᑉ ᐊᕐᕌᒎᓪᓗ ᐊᓯᔾᔨᖅᑕᐅᑎᖏᑦ ᐃᒪᖏᑕ ᐃᓕᖅᑯᓯᐊᒍᑦ 

ᓇᓗᓇᐃᕋᔅᓴᐅᕗᖅ ᖃᐅᔨᓵᒐᑦᑎᒍᑦ ᑰᑉ ᐃᒪᖏᒍᑦ ᖃᓄᓪᓗ ᐃᒪᖏᑦ ᓯᐊᒻᒪᒃᑕᓲᖑᓂᖏᓄᑦ; ᐃᑲᔪᐃᓂᐊᖅᑐᖅ ᖃᐅᔨᓴᖅᑎᓂᒃ 

ᕿᒥᕐᕈᐃᔪᓂᒃ ᑰᑉ ᐊᓂᐊᓂᖏᓄᑦ ᑕᕆᐅᒻᒧᑦ ᖃᐅᔨᓴᖅᑐᓂᒃ ᕿᑭᖅᑖᓘᓪᓗ ᐃᒪᕕᐊᓄᑦ ᓇᑭᓪᓚᕆᒃ ᐃᒥᑦᑎᐊᕙᖓ 

ᐅᑭᐅᖅᑕᖅᑑᑉ ᑕᕆᐅᖓᓂ ᕿᑭᖅᑖᓘᓪᓗ ᐃᒪᕕᐊᓂ ᓇᑭᑦ ᑎᑭᒻᒪᖔᑦ ᓇᒧᓪᓗ ᐃᖏᕐᕋᓲᖑᒻᒪᖓᑦ, ᐱᖃᓯᐅᑎᓪᓗᒋᑦ ᒥᑭᑦᑐᑦ 

ᐊᖏᔫᔪᓪᓗ ᑲᓇᑕᐅᑉ ᑰᖁᑎᖏᑦ, ᒥᐊᓕᒐᒃᑯᓪᓗ, ᓴᐃᐱᐅᕆᔭᐅᑉ ᑰᖏᑦ, ᑕᕆᐅᑉ ᓯᑯᖏᑕ ᐊᐅᓐᓂᖏᑦ, ᐊᒻᒪᓗ ᓯᒻᒦᑦ 

ᐊᐅᒃᐸᓪᓕᐊᓂᖏᓄᑦ.  

 

 

 

 

 

 



5. ᐃᑭᐊᖅᑭᕕᒃᑰᕝᕕᕗᑦ 

ᐅᓇ ᐅᓂᒃᑳᓕᐊᕗᑦ ᑕᒪᐃᓐᓂᓪᓗ ᓇᐄᓴᐅᑎᑦ ᓇᓗᓇᐃᕆᔾᔪᑎᕗᑦ ᑲᑎᖅᓱᖅᑕᐅᔪᑦ ᖃᐅᔨᓴᐃᓂᑦᑎᒍᑦ ᐊᑐᐃᓐᓇᐅᔪᑦ ᐃᓗᐊᒍᑦ 

ᖃᐅᔨᓴᖅᑏᑦ ᐃᑭᐊᖅᑭᕕᒃᑯᕕᐊᓂ: www.canadianriversproject.org. 

 

ᑖᒃᑯᐊ ᓇᐄᓴᑎᑦ ᐊᒡᒍᖅᓯᒪᔪᑦ ᖃᑯᑎᒃᑯᑦ ᓄᑖᕈᕆᐊᖃᑦᑕᓐᓂᐊᖅᑐᑦ ᒪᓕᓪᓗᒋᑦ ᓴᖅᑭᑉᐸᓪᓕᐊᓂᖏᑦ ᕿᒥᕐᕈᐃᔨᑦ ᐃᒥᐅᑉ 

ᐃᓕᖅᑯᓯᖏᓐᓂᒃ. ᖄᒃᑲᓐᓂᐊᒍᑦ ᖃᐅᔨᔭᐅᑦᑕᖅᑐᑦ, ᐃᓕᓐᓂᐊᕈᑏᑦ ᐅᓂᒃᑳᕆᔭᓖᑦ ᐊᑐᖅᑕᐅᓲᖑᓂᖏᓄᑦ ᐃᒥᐅᑉ ᐃᓕᖅᑯᓯᐊᑕ 

ᓇᓗᓇᐃᒃᑯᑎᖏᑦ ᐅᑭᐅᖅᑕᖅᑑᑉ ᑕᕆᐅᖓᓄᑦ ᐅᖅᑯᖔᖓᒍᓪᓗ ᑕᕆᐅᖑᔪᓄᑦ ᐊᑐᐃᓐᓇᐅᓕᕆᕗᑦ. ᐅᓄᓐᓂᖅᓴᓂᒃ 

ᐃᓕᓐᓂᐊᕈᑎᔅᓴᓂᒃ ᓴᖅᑮᔪᒪᓯᒪᔪᒍᑦ ᑲᔪᓯᕙᓪᓕᐊᓂᖓ ᖃᐅᔨᓴᓐᓂᕗᑦ ᒪᓕᓪᓗᒍ ᓄᑖᕈᖅᑐᑦ ᓴᖅᑭᑉᐸᓪᓗᑎᒍᑦ ᐃᑭᐊᖅᑭᕕᒃᑯᑦ 

ᖃᐅᔨᓴᓐᓂᕗᑦ ᐱᔭᕇᖅᐸᓪᓕᐊᓂᖓ ᒪᓕᓪᓗᒍ.  

 

6. ᑕᐃᒍᖅᑕᐅᔪᔅᓴᑦ 

ᐅᑯᐊ ᑕᐃᒍᕈᒪᔭᕗᑦ ᐃᑲᔪᓚᐅᓐᓂᖏᓐᓄᑦ ᐃᑲᔪᖅᓱᐃᓂᖏᓄᓪᓗ ᐊᖑᓇᓱᒃᑐᓕᕆᔨᑦ ᑎᒥᖁᑎᖏᑦ ᖁᓪᓗᖅᑑᒥ, 

ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᐊᒻᒪᓗ ᐅᓗᒃᓴᖅᑑᖅ. ᐱᓗᐊᖅᑐᒥᓪᓕ ᖁᔭᒋᔪᒪᔭᕗᑦ ᐅᑯᐊ ᐸᐅᐳᕋ ᐋᑦᔭᓐ, ᑎᐊᓐ ᒪᓚ, ᐸᑎ 

ᕼᐊᐃᒐᒃ, ᔭᐃᑲᑉ ᒋᐅᕼᐃᐊᑦ, ᓂᐅᓴᓐ ᐱᐅᕆ, ᕆᓃᐊ ᕕᓯᓐᒃ, ᑕᓴᒻ ᕕᐳ, ᐊᒻᒪᓗ ᐸᐅᐳᕋ ᒪᓴᑭ ᐊᔅᓱᕈᓐᓂᖏᓐᓄᑦ 

ᐃᑲᔪᐃᓪᓗᑎᒃ ᐸᓐᓇᐃᓂᑦᑎᓐᓄᑦ ᐃᑲᔪᐃᓂᖏᓄᓪᓗ ᖃᐅᔨᓴᓕᖅᑎᓪᓗᑕ. ᐱᓕᕆᓚᐅᓐᖏᒃᑯᑎᒃ, ᑕᒪᓐᓇ ᖃᐅᔨᓴᐃᓂᕗᑦ 

ᑲᔪᓯᒐᔭᓐᖏᑦᑐᖅ.  

ᖁᔭᓐᓇᒦᒻᒥᔭᕗᑦ ᑖᒪᔅ ᑯᐃᓐ, ᐸᔅᑳᓪ ᓲᐸᒃ, ᒫᑦ ᐃᕆᓇᒐᓗ ᐅᖓᑖᓄᑦ ᐃᑲᔪᓚᐅᓐᓂᖏᓄᑦ ᐸᓐᓇᐅᑎᓄᑦ ᐊᐅᓪᓚᕈᑎᓄᓪᓗ 

ᐅᓗᕆᐊᓇᖅᑕᐃᓕᒪᓂᒻᒧᓪᓗ ᐸᓐᓇᐅᑎᓄᑦ ᖃᐅᔨᓴᕆᐊᖅᑳᕋᑕ.  

ᖁᔭᓐᓇᒦᒻᒥᔭᕗᑦ ᔪᐊᒐᓐ ᐊᓇᑉᓚᒃ, ᐄᓴ ᕿᓪᓚᖅ ᐊᒻᒪ ᓂᐅᕆ ᐃᖃᓗᒡᔪᐊᖅ ᐊᔅᓱᕈᖅᖢᑎᒃ ᐱᓕᕆᓯᒪᓂᖏᓐᓄᑦ 

ᑲᔪᓯᑎᑦᑎᓂᖏᓄᓪᓗ ᐅᓪᓗᖁᑎᖏᓄᑦ ᖃᐅᔨᓴᐅᑎᓂᒃ ᑰᖏᓐᓄᑦ ᖁᓪᓗᖅᑑᑉ ᑲᖏᖅᑐᒑᐱᐅᓪᓗ ᐊᐅᔭᓕᒫᖅ ᐅᑭᐊᒃᓵᒧᑦ. 

ᖁᔭᓐᓇᒦᕆᕙᕗᑦ ᔪᐊᒐᓐ ᐊᐅᑐᐊᒃ, ᔭᕝ ᑯᑉᑖᓇ, ᔭᐅᓯᕝ ᕼᐊᓗᒃᓯᐅᑦ ᑕᐃᕕᑦ ᑲᓇᑉᓗ ᐃᑲᔪᓚᐅᓐᓂᖏᓐᓄᑦ ᐆᒪᔪᓐᓂᒃ 

ᓇᐅᑦᑎᖅᓱᖅᑎᐅᓪᓗᑎᒃ.  

ᑭᖑᓪᓕᖅᐹᒥᒃ, ᖁᔭᓕᒻᒪᕆᒃᑕᕗᑦ ᕚᓕ ᑕᑉᓴᒃ, ᔭᐃᒥᓯ ᕼᐊᕕ, ᑕᒡᓚᔅ ᕕᐊᔅᑐᓴᓐ, ᐊᒻᒪᓗ ᓯᑕᕙ ᒪᐅᑎᓂᔪᒃ ᑲᓐ ᐳᐊᕋᒃ 

ᖃᖓᑕᓲᓕᕆᔨᖏᓂᒃ, ᖃᖓᑕᓲᒃᑯᑦ ᖃᐅᔨᓴᖅᑎᕗᑦ ᓇᕈᓇᑦᑎᓪᓗᒋᑦ ᐸᖅᑭᑦᑎᐊᓚᐅᒻᒪᑕ ᐅᑎᖅᑎᑦᑎᔪᓐᓇᖅᖢᑎᓪᓗ.   

 

7. ᐊᐱᖅᑯᑎᔅᓴᑦ/ᐅᖃᐅᓯᔅᓴᑦ  

ᐊᐱᖅᑯᑎᔅᓴᖃᑐᐊᕈᔅᓯ, ᐃᓱᒫᓗᒋᔭᖃᕈᔅᓯ, ᐅᖃᐅᓯᔅᓴᖃᕈᔅᓯᓘᓐᓃᑦ ᑕᒪᑐᒧᖓ ᐅᓂᒃᑳᕆᔭᑦᑎᓐᓄᑦ ᐱᓕᕆᔭᑦᑕᓘᓐᓃᑦ ᒥᒃᓵᓄᑦ 

ᖃᐅᔨᓵᑦᑎᓐᓄᓪᓘᓐᓃᑦ, ᐅᕗᖓ ᑐᓴᕆᐊᕈᓐᓇᑦᑎᐊᖅᐳᑎᑦ ᖃᐅᔨᓴᖅᑎᓪᓗᐊᑕᐅᔪᒧᑦ.  

 

ᒫᑎᐅ ᐱ. ᐊᓪᑭᐅᕆ 

ᑕᕆᐅᓕᕆᔨᓂᒃ ᐱᓕᕆᑯᑖᓐᓂᖅᓴᖅ 

ᐅᑭᐅᖅᑕᖅᑑᑉ ᖃᐅᔨᓵᒐᖁᑎᖏᓐᓄᑦ ᐊᒡᓚᒡᕕᒃ 

ᑐᕌᖅᑎᑕᐅᔪᑦ ᐊᐅᓚᓂᒻᒧᑦ ᕿᒥᕐᕈᐃᕝᕕᖓ 

ᓯᓚᑦᑐᖅᓴᕝᕕᔾᔪᐊᖓ ᕚᓯᖕᑕᓐ  

1013 NE 40th ᐊᖅᑯᑖ 

ᓯᐋᑐᓪ, ᕚᓯᖕᑕᓐ 98105 

ᐅᖄᓚᐅᑦ: (206) 897-1623 

ᖃᕆᓴᐅᔭᒃᑯᑦ: malkire@apl.washington.edu 

 

http://www.canadianriversproject.org/

